
Owurọ Ọjọ Kẹrin, Oṣu Kejila, 1960

O ṣe pupọ, Arakunrin Neville. Ẹ le joko. Mo gbagbọ pe, ati sọ ọ nigbakan wipe, “Inu mi dun nigbati wọn 
wi fun mi pe, 'Jẹ ki a lọ sinu ile Oluwa.' A tọrọ aforiji wipe a ko ni aye to fun awọn ti o wa lati joko, boya awọn 
eniyan yoo si pọ si laarin ọsẹ to nbọ ti wọn yoo wa lati gbọ isin naa.

Ṣugbọn idi fun akoko Pataki yii ni wipe, Ẹmi Mimọ ti fi ikilọ yii si mi lọkan wipe Ijọ ọjọ oni nilo iwaasu yii; 
nitoripe mo gbagbọ pe eleyi ni awọn iwaasu to lagbara julọ ninu Bibeli, nitoripe, o fi Kristi han ninu Ijọ Rẹ 
lakoko yii.

Ko si si ẹniti o le ni igbagbọ, tabi ti yoo mọ ohun ti wọn nṣe, tabi ibi ti wọn nlọ laiṣe wipe, wọn ni ohun 
kan ti wọn yoo gbe ero ati igbagbọ le. Nitori naa, bi Iwe Mimọ ba ti fi Kristi han wa ni opin ọjọ yii, ati ipo ti aye 
yi wa, yoo ṣe wa ni anfaani, bi a ba lee ṣawari ibiti a wa.

Bayi o dun wa pe, Ijọ wa ko tobi ju bayii. Ni ọjọ kan, a ni in lọkan lati ni ile isin to tobi si.2

Fun awọn ọjọ mẹrin to n kọja wọnyi, bi mo ti nkọ ẹkọ fun eleyi nipa itan to jẹmọ́ Iwe Ifihan, mo ti pade 
awọn ohun ti emi ko ro pe wọn lee ṣẹlẹ rara. O tilẹ ti wa fun mi ni ero kan wipe, lẹyin ti ẹkọ nipa igba Ijọ meje 
wọnyi, ba pari - yoo wu mi lati bẹrẹ awọn ẹkọ miran nipa ijọ tootọ ati Ijọ eke. Ki a si woo nipa itan ati Iwe 
Mimọ, gẹgẹbi mo ti gbiyanju nigbakan nipa iwaasu kan lati mu ajara tootọ ati ajaka eke ti a ri ninu Bibeli jade.

Awa yoo si lọ gba awọn aga ijoko kan, ki awọn to fẹ joko le joko. A o gbiyanju lati gba aga si lati fi kun aye 
to wa lẹyin lọhun ati kaakiri, ki awọn eniyan diẹ tun le joko si ninu isin.
3

Nipa eleyi, mo fẹ ki olukuluku yin ti Ọrọ naa ka lara ki o wa ni gbogbo igba ti a ba ṣe isin yii. Emi ko si fẹ 
dojukọ iṣẹ yii funra mi, bẹẹ ni emi ko ka ara mi si ẹniti o to tan lati ṣe alaye ti Iwe Ifihan nla ti awọn Igba Ijọ 
meje, ṣugbọn emi ngbẹkẹlẹ Ọlọrun patapata lati fihan fun mi, bi mo ṣe nde ipa kọọkan.

Awọn wọnyi ti a mu wa lati ọdọ awọn olukọtan to tayọ ti mo mọ… Mo ni Iwe Marun tabi Mẹfa ninu awọn 
Iwe nla ti awọn olukọtan to dara julọ ti kọ ninu iyara ikawe mi lọwọlọwọ bayi. Mo ni Awọn Babiloni meji ti 
Hislop; Mo ni iwe awọn Ajẹriku ti Fox ati awọn Iwe nla miran gẹgẹbi itan ti akoko to ṣaaju ipade Ajọ nla ti Nika. 
(Iwe bi mẹrin lo wa nipa Iyẹn ti ọkọọkan si to Irinwo oju-iwe) Ipade Ajọ Nla ti Nikia, ati gbogbo awọn Iwe itan ti 
a ni. Nitoripe, lẹyin eleyi, a o mu fọnran ti Iwaasu wọnyi a o si kọ iwe kan nipa Awọn Igba Ijọ Meje ti a o fi 
ranṣẹ si gbogbo aye, nitoripe, a ti wa ni opin aye. A ti de opin akoko.

Ko ti i wa si ọkan mi ri bi akoko idibo ti a ṣe gbẹyin yii. Nigba naa, mo ri ibiti a wa. Ẹmi Mimọ bẹrẹ si sọ 
fun mi pe ki n kilọ fun awọn eniyan, ki nsi kọ eleyii. Emi ko si lee ṣe e bi o ti yẹ ninu ile isin bi eleyi. Bi mo ba 
si joko ti mo kọ ọ ni Iwe, mo ro wipe, bi mo ba kọkọ waasu rẹ nipa imisi ti Ẹmi Mimọ laarin awọn Kristẹni, 
lẹyin naa, emi yoo lee kọ iwe naa, a o le mu un lati ori fọnran, ki a sọ ọ di Iwe. Nitootọ, Iwe naa yoo nilo ki a 
mu un tọ́, nitori pe, ninu ile isin yii, a o sọ awọn nkan ti a ko ni le kọ sinu iwe naa, a si maa nlo akoko pupọ 
nibiti a ti nṣe atunwi ọrọ wa (mo ma a nṣe e). Ninu Iwe naa, a o mu un tọ́. Ṣugbọn, a o gbiyanju lati mu 
gbogbo rẹ papọ sinu iwe naa. Bayii, awọn fọnran naa, ati awọn iwe, yoo wa ni iwaju ile isin pẹlu awọn 
ọmọkunrin to nta wọn.

Bayii, mo lee ma lee pari igba Ijọ kan ni alẹ ọjọ kan, ki a si pari Igba Ijọ meje ni ọjọ meje, gẹgẹ bii, Efesu 
ni alẹ ọjọ Ajẹ, Simaina ni ọjọ iṣẹgun, Pagamu ni Ọjọru, Tayatira ni ọjọbọ, Saadi ni ọjọ Ẹtì, Filadefia ni ọjọ 
Abamẹta ati Laodikea ni ọjọ Aiku, ti I ṣe Igba Ijọ ti a ngbenu rẹ bayii, ki a si fi itan ti Ijọ naa, awọn onkọtan rẹ, 
angẹli Ijọ naa ati Iṣẹ Iriju Iwaasu rẹ, akoko ti Ijọ naa waye titi di akoko yi.

O si yanilẹnu, lati ri bi isọtẹlẹ Bibeli ṣe ba itan mu rẹgi. O tilẹ ya mi lẹnu to bẹẹ ni ana, ti mo fi ka a titi ti 
awọn ọmọloju mi fi yọ sita. Mo si jade wa, mo sọ fun iyawo mi pe, “Emi ko tii rii ri pe bi o ṣe ni niyẹn”, nigbati 
mo ri bi o ṣe lagbara to.

Nigba miran, mo le ma lee pari gbogbo Igba Ijọ kan ni ọjọ kan. Bi emi ko ba lee pari rẹ ni alẹ nigba naa, a 
o ti sọ ọ tẹlẹ pe, a o wa sile isin ni agogo mẹwa owurọ ọjọ keji fun awọn ti o ba fẹ wa feti sii, nitori pe, a o 
gbiyanju lati gba fọnran gbogbo rẹ silẹ. Emi yoo ni isin nigba naa lati agogo mẹwa owurọ titi di agogo mejila 
ọjọ-kanri, lati gbiyanju lati pari igba ijọ naa ki wọn ba a le ri I lori fọnran.

A ti filọ wipe, ko ni si ipade iwosan, nitoripe a n gbiyanju lati duro sabẹ imisi ti Isọtẹlẹ Bibeli. A si ti ni 
ipade iwosan kan laipẹ yii. Lẹyin ti awọn Ipade naa ba pari, a o tun ni ipade Iwosan kan si nibi.

Mo fẹ ki eleyi ye yin, ki gbogbo eniyan le ranti rẹ. Ninu ile isin yii, iwaasu le geni, ki o fa ni, ki o si mi wa. 
Ṣugbọn emi ni ojuṣe si kiki Iwaasu Ọrọ naa. Ki n sa di Ọrọ naa mu nikan. Ninu ẹkọ nipa Igba Ijọ yii, o lee 
sọrọ nipa Ijọ ẹlẹkọ adamọ ti ẹnikẹni. Bi o ba si ṣe bẹẹ, a ko ṣee lati ba ẹnikẹni ja. A sa nsọ ohun ti Iwe Mimọ

sọ ni, ati ifihan ti mo ni nipa rẹ.

Bi o ba si ro wipe mo kuna, nigba naa, ma ṣe binu si mi nipa rẹ. Sa gbadura fun mi pe ki Ọlọrun fi otitọ 
han mi, nitori pe, mo fẹ ṣe ohun to tọ. Ohun miran si ni pe; mo mọ ojuṣe ti mo ni nipa iru ipade bi eleyi, wipe 
Ẹmi Mimọ yoo mu mi jihin fun ọrọ ti mo ba sọ lori aga Iwaasu yii. Nitori naa, o ri bi a ṣe nṣe eleyi tọwọtọwọ 
to.

Emi iba ti kọ eleyi ni ibomiran, ṣugbọn nitoripe ẹkọ ni… Nibi ipolongo ihinrere kaakiri, olukuluku ni o ni 
ero tabi ẹkọ tirẹ. A si ni awọn ijọ tiwa ati ohun ti Ijọ wa kọ wa, ati ohun ti a gbagbọ.

Emi ko fẹ lati lọ si Ijọ ẹlomiran, ki n si sọ ohun kan to lodi si ohun ti a ti kọ wọn nibẹ. Nitori pe, wo saa ti 
sọ asọye wipe, bi ẹnikan ba jẹ ọmọ Ijọ Katoliiki, ti o si gbẹkẹle Ijọ Katoliiki fun igbala, o ti sọnu. Bi o ba jẹ Ijọ 
Baptisti, to si ngbẹkẹle Ijọ Baptisti fun igbala, o ti ṣegbe; tabi ọmọ Pẹntikọsita to ngbẹkẹle Ijọ Pẹntikọsita lati 
gba a la, o ti ṣegbe.

Ṣugbọn bi ẹni kan ba gbẹkẹle Igbagbọ ninu iṣẹ ti Kristi ti pari ni Kalfari, a ti gba a la - emi ko bikita Ijọ ti o 
le jẹ - nitoripe, nipa Igbagbọ ni a gba ọ la nipa Oore ọfẹ.

Nigbamiran, ni siṣe eleyi, mo si ro nipa ile kekere yii ti a bẹrẹ lọpọ ọdun sẹyin, pẹlu awọn biriki kankere 
diẹ. O si jẹ ibi mimọ kan si wa. A ko sa fẹ ki a yii pada lọnakọna nitoripe nibi yii, ni Ọlọrun ti bẹrẹ si ba wa 
pade, nigbati a ko tilẹ tii rẹ ilẹ rẹ. Ṣugbọn o ti de ibi kan bayi ti o ti ngbo; a si wa ninu eto ikọle kan bayi, lati mu 
ile isin yii tobi si.

Titi di igba naa, mo gbagbọ wipe, nigbati mo ba de lati irinajo ipolongo ihinrere, nibiti emi ko ti ni mu 
awọn ara ti o ku binu, ibi yii fun mi ni aye lati sọ ohun ti mo gbagbọ lati ori aga iwaasu yii. Nitori naa, bi iwọ ba 
sọ wipe, “Bi a ti kọ mi yatọ si eleyi…..” Nigba naa, a pe ẹnikẹni ti o ba fẹ wa. Ko si ẹnikẹni to sagbatẹru rẹ. Ile 
isin nibi ni, a si ki ẹnikẹni to ba fẹ wa kaabọ. Ma a bọ taara. Mo pe yin, ki olukuluku mu Bibeli rẹ pẹlu kalamu 
ati iwe lati kọ nkan fun isin kọọkan.

Ko ṣeeṣe lati ko gbogbo awọn iwe itan naa wa, nitori naa, mo ti kọ awọn koko ọrọ naa silẹ lati inu awọn 
iwe itan naa, ki n lee ka wọn, dipo ki ngbe gbogbo awọn Iwe naa wa sibi, ki nsi ma a ṣi oju-ewe pupọ. 
Ṣugbọn, nigbati a ba fẹ ka Iwe Mimọ, a o lo Bibeli. Bi a ba si nsọ nipa itan ati alaye, a o darukọ onkọtan ti o 
sọ ọ, ati bẹẹ bẹẹ lọ. Ninu Iwe ti a o kọ, a lee ṣe alaye ati afiwe gbogbo rẹ yekeyeke.

Bayii, a o ṣe ohun gbogbo ti a le ṣe lati tete bẹrẹ, ki a si tete jade bi a ba ṣe lee ṣe to. Yoo si jẹ awọn 
ipade ọjọ mẹjọ - Ọjọ Aiku si ọjọ Aiku.

Lowurọ yii, mo nbẹrẹ ori kinni Iwe Ifihan, a si pin Iwe Ifihan si ipa mẹta. Ipa kinni, tii ṣe ori kinni si Ikẹta ni 
a o ma a kẹkọ lori rẹ fun ọjọ mẹjọ yii, ti o si jẹ wipe, igba ijọ kan lee gba wa ni oṣu kan. Ṣugbọn a sa nilati 
fọwọkan koko-koko rẹ ni. Nigbati ẹ ba si ri iwe ti nbọ naa, a o kọ ọ ni ẹkunrẹrẹ.

Bayi, ori mẹta to ṣaaju Iwe Ifihan ni iṣe pẹlu Ijọ. Lẹyhin naa, Ijọ ko farahan mọ. A ko rii mọ titi di akoko 
opin aye. Lati ori kinni si ikẹta ni Ijọ; Ifihan ori kẹrin titi de ikọkandinlogun ni Israeli gẹgẹbi orilẹ-ede. Ori 
kọkandinlogun titi de ori kejilelogun si jẹ awọn mejeeji papọ, pẹlu awọn Iyọnu ati ikilọ ni opin. A gbe Iwe yii si 
ipele mẹta. A si n mu ipele kinni, tii ṣe ori mẹta akọkọ, ti o ni I ṣe pẹlu Ijọ titi de igba Ijọ ti a ngbe inu rẹ.

Ṣaaju, o le e kọkọ dabi ẹni pe o gbẹ, nitori a nilati pada lọ ṣe ipilẹ rẹ. Mo ti gbadura, mo si ti kẹkọ, mo ti 
ṣe ohun gbogbo lati ni Imisi ti Ẹmi Mimọ ki awọn eniyan le rii, ati ki a lee la yin ni oju, ki ẹ lee sunmọ Kristi, 
nitori a wa ni opin akoko.

O si jẹ ohun to yani lẹnu, bi mo ti nka awọn itan, lati sawari bi Ijọ ti bẹrẹ, ati bi o ti ya kuro, ati ohun ti o 
ṣẹlẹ; ati lati ri Iru Ọlọrun kekere yẹn ti o la gbogbo iran yẹn kọja - ti o fẹrẹ poora tan nibikan. Ni alẹ ọla, a o 
bẹrẹ, a o si ya aworan kan sibi loju patako, mo si fẹ kọ yin ni ẹkọ naa pẹlu patako. Mo gbagbọ pe ọkan ninu 
awọn Olukọ ọjọ isinmi ni patako ẹfun kan. Mo rii ni ẹyin. Emi yoo jẹ ki a gbe e wa siwaju, ki nle e kọ ọ si, ki a 
si kọ ẹkọ naa pẹlu patako, ki o le daa yin loju. Ẹ sile e yaa sinu Iwe yin bi a ba ṣe mu un wa.

Ṣugbọn mo fẹ sọ eleyi ki n to bẹrẹ: Lati ri ibẹrẹ awọn igba ijọ, ati awọn aposteli, awọn ẹkọ Ijọ ti wọn kọ ni 
ati awọn Ilana Bibeli, ati lati ri Ijọ yẹn, ni ipele awọn aposteli keji, bi o ti bẹrẹ si yẹ kuro ninu ẹkọ otitọ; ati ni 
ipele kẹta, bi o ti tun yẹ kuro ninu otitọ si. Ni ipele kẹrin, o ti di ilọwọwọ, ko-gbona-ko-tutu. Ijọ ti di ko-gbona-ko-
tutu.

Mo si sọ eyi pẹlu ibọwọ fun ti Iwa-bi-Ọlọrun fun ẹsin olukuluku eniyan: Lati ibẹrẹ titi di isisiyi, Ijọ Ojulowo 
ti ma a njẹ Ijọ to ni Ẹmi Ọlọrun. Otitọ ni. Ọlọrun ti pa Ijọ yii mọ. Mo si ti maa nfẹ mọ itumọ rẹ, nigbati Jesu 
wipe “Ẹ ma bẹru, agbo kekere, ifẹ inu rere Baba yin ni lati fun yin ni Ijọba naa.” Mo ti maa nfẹ, lati mọ itumọ 
iyẹn, ṣugbọn o ti ye mi bayii.

Lọsẹ to kọja, a ni ipade kan ni Shreveport, Louisiana, o si jẹ ipade to kun fun iṣẹ Ẹmi Mimọ julọ, ti mo ti i 
ni ri laye mi.

Mo ni asiko isimi fun ọjọ diẹ, mo si lọ si Kentucky pẹlu Arakunrin Wood nihin, ti I ṣe ọkan ninu awọn 
alabojuto Ijọ lati lọ ṣe ọdẹ. A si lọ sinu igbo. Mo ti pa ọkẹrẹ kinni. Mo si wipe, “Emi yoo sa duro,” nitori ẹnikan 
ko awọn aja kọja nibẹ. Mo wipe, “Emi yoo duro titi ti awọn ọkẹrẹ naa yoo fi pada wa” nitori pe, otutu mu pupọ, 
yinyin si nda sibi gbogbo, eti si nro eniyan, awọn afẹfẹ tutu si nfẹ ninu Igbo. Mo wipe, “Emi yoo duro, ki awọn 
ọkẹrẹ yẹn pada wa.

Bi mo si ti joko, Ẹmi Mimọ wipe, “Dide, ki o si lọ sibi ti iwọ npe ni 'Sportsman's Hollow' Emi yoo ba ọ 
sọrọ nibẹ.” Mo si lọ si ibiti mo sọ orukọ rẹ ni “Sportsman's Hollow” naa, Idi ti mo si fi sọ awọn apa kọọkan ni 
orukọ wọnyi ni wipe, ki n lee mọ ibi ti mo wa. Sportsman's Hollow ni ibi kan ti mo ti ri ọkẹrẹ mẹrindinlogun lori 
igi kan. Mo pa iye ti ofin gba laaye, mo si fi iyoku silẹ sibẹ lọ. Ohun ti o si tọ lati ṣe niyẹn. Nitori naa ni mo se 
pe e ni “Sportsman's Hollow.” O si tọka rẹ si mi pe, “Ibiti Iwọ pe ni Sportsman's Hollow” Oun kọ lo pe e, emi 
ni mo pe e bẹẹ.

Mo si lọ si aarin igbo naa, mo joko si abẹ Igi ooku funfun kan, mo si duro fun ilaji wakati kan, ko si ohun 
to ṣẹlẹ. Mo si dọ̀bálẹ̀ sori ilẹ nibẹ, mo na ọwọ mi sita. Nigba naa, O ba mi sọrọ. Nigbati O si ṣe bẹẹ, Ọrọ ti O 
si fihan fun mi nipa Iwe Mimọ ti a fẹ kọ lowurọ yii, emi ko tii rii ri laye mi.

Nigbati mo si de Shreveport, Louisana, obinrin kan (ti o ni ẹbun Ẹmi Mimọ) ti Orukọ rẹ njẹ Iya aafin 
Schroeder.

Ni ọpọ ọdun sẹyin, nigbati angẹli yẹn pade mi leti odo nigba kinni, to farahan ninu Imọlẹ yẹn, ati Ọrọ ti O 
sọ nibẹ, lẹyin ọdun mọkanla, ti mo wọ inu ile isin kan, obinrin yii dide, O si sọrọ pẹlu ede miran. Wọn si tumọ 
ede naa. O si jẹ ọrọ kan naa lẹṣẹlẹsẹ ti angẹli yẹn ti sọ.

Nigbati mo si wọ Ile Isin ni Shreveport, ni Life Tabernacle, Ẹmi Mimọ mi si obinrin kannaa, o si sọ gẹlẹ, 
ohun ti Ọlọrun sọ fun mi lori oke yẹn.

Nigba naa ni Ẹmi bẹrẹ si siṣẹ, O si sọ itumọ, o sọtẹlẹ nipa ifihan, nipa isọtẹlẹ, awọn ohun to nilati ṣẹlẹ 
ninu ipade lalẹ ọjọ keji. Ko si kuna nigba kankan.

Ṣaaju iyẹn, obinrin kekere kan dide duro ninu ipade, obinrin kan lati Ijọ First Baptist Church ni 
Shreveport. Ẹmi Mimọ si ba lee, O si sọrọ pẹlu ede titun. Oun ko si mọ ohun ti o sọ. Ẹmi Mimọ si fi itumọ rẹ 
han, “Bayi ni Oluwa wi, laarin oṣu mẹta, Ẹmi Mose, Elijah ati Kristi yoo ma a jiṣẹ ninu Ile Isin yii.” O si ṣẹlẹ 
nibẹ ni pipe.

Ọkunrin Baptisiti kan lati Meridian, Mississippi si fẹ gbe ọwọ le ẹrọ firiji rẹ, lati mu ohun kan ninu firiiji 
naa, Ẹmi si ba lee, o si fi ede titun sọrọ, lai mọ ohun ti o nṣe. Ki o si to loye rẹ, Ẹmi Mimọ sọrọ pada wipe, 
“Lọ si Shreveport, Louisiana. Iranṣẹ Mi yoo sọ ohun ti Iwọ nilati ṣe fun ọ.”

O si wa sibẹ, o wipe, “Ko ye mi. Eleyi ko ṣẹlẹ ri”

Akiika! A wa ni opin ọjọ, o ku diẹ ki Oluwa de.

Ijọ ti o ni Ẹmi Ọlọrun yẹn ti ma a nkere niye. Bayii, ko sọ ti Ijọ-ẹlẹkọ-adamọ to njẹ Pẹntikọsita. Mo nsọ 
nipa awọn to ni iriri ti Ẹmi Mimọ. Pẹntikọsti kii ṣe ẹgbẹ kan to feniyan ṣadari. Pẹntikọsti jẹ iriri ti ẹnikẹni le e ni. 
Katoliiki, Juu, alawoṣe Juu, Mẹtọdisti, Baptisti, “Ẹnikẹni ti o fẹ, jẹ ki o wa” Iriri to wa fun ẹnikẹni ni.

Ọlọrun kii ṣe ohunkohun pẹlu Ijọ-to-fẹkọ-eniyan-dipo-Ọrọ Ọlọrun. Bẹ si ni kii ba Iran Alaikọla ṣe gẹgẹbi 
orilẹ-ede kan. O n ṣe pọ pẹlu aladori ẹnikọọkan, ẹnikẹni ti o fẹ. Bi ẹni naa ba jẹ alawọ funfun, dudu, awọ omi 
koko, Mẹtọdisti, Baptisti, Awọn-to-tako-Ijọ Aguda, Katoliiki. Ohun ti o le jẹ, jẹ ki o wa. Ẹnikẹni. Inu mi dun wipe 
o ṣee bẹẹ.

Gẹgẹbi ẹnikan ti sọ nigbakan pe, “O wu mi ki o sọ bẹẹ ju ki o da orukọ mi - Jẹ ki William Branham wa' - 
nitori pe, o ṣeeṣe ki William Branham ju ẹyọ kan lọ. Ṣugbọn nigbati o wipe, ”Ẹnikẹni“, mo mọ wipe iyẹn kan 
emi naa. Bi gbogbo wa ti fẹ ẹ niyẹn. ”Ẹnikẹni ti o fẹ, jẹ ki o wa“.

Mo mọ pe ọpọ eniyan ni o wa ni awọn Ile Itura kaakiri ti wọn si wa lati àgbálá-ayé. Awọn eniyan wa lati 
Ireland, ati oniruru ilu, ti wọn si wa fun ifikun-lukun wọnyi. Ṣugbọn emi ko lee ṣe bayi. Mo fẹ fi akoko mi fun 
ẹkọ yii. Jẹ ki o ye yin. Nigba ti mo ba pada de lati irin-ajo mi, emi yoo pada wa lati da wọn lohun, nitori pe wọn 
yoo ṣe gẹgẹbi adehun naa. Ṣugbọn bayi, a nilati paa ti, nitori eleyii.

21

O ku ohun kan si, ki a to bẹrẹ Iwe yii. Ni ibẹrẹ Ijọ, a ri Ijọ to ni Ẹmi Ọlọrun. Ijọ naa si ni agbara Ọlọrun, o 
si kọ Iwe Iṣe Awọn Aposteli kan. Awọn ọmọ si tẹle, ti agbara naa bẹrẹ si dinku. Ijọ naa si di alaṣa lasan. Ni
22

Igba Ijọ keji, o ti di alaṣa gan an, ṣugbọn iru kekere Pẹntikọsti yẹn, ti o ni Ẹmi Ọlọrun si npada wa sibẹ.

Lẹyin naa Ijọ lọ si akoko Okunkun Aye fun nkan bi egbeje ọdun ati diẹ ti inunibini. Ijọ to ni Ẹmi Ọlọrun si 
tẹ siwaju, o si la gbogbo rẹ kọja. Bi o ṣe la a ja ti ko ku tan, maṣe beere lọwọ mi. Ọwọ Ọlọrun ni, nitori pe, 
wọn pa wọn ni ipakupa, wọn jẹ ki aja jẹ wọn laaye titi ti wọn fi ku.

Wọn mu awọn obinrin, wọn ge ọyan wọn ọtun kuro, ẹjẹ si da kuro lara wọn titi ti wọn fi ku. Wọn gbe 
ọmọ kuro ninu aboyun, wọn si fi bọ awọn aja, awọn ti o si ṣe e pe ara wọn ni Kristẹni. Ṣugbọn Jesu sọ ninu 
Bibeli wipe, yoo si ṣe, ti wọn yoo pa yin, pẹlu ero wipe, wọn nṣe iṣẹ isin fun Ọlọrun.

Bayii, ohun yẹn tẹsiwaju de igba ijọ miran. Nigbẹyin, o jade wa. Nigbati Ijọ si jade wa nigba atunṣe Ijọ, o 
njade lati inu ẹgbẹ Ijọ kan si omiran titi di igba ijọ to gbẹyin yii ti Ijọ ti ṣetan lati kora-jọpọ, ki o si ṣe Ère kan fun 
ẹranko naa. Ṣugbọn Ẹmi Mimọ yẹn yoo gbe ninu ẹgbẹ kekere kan titi ti Jesu yoo fi de, o nilati ri bẹẹ. Fi iyẹn si 
ọkan.

23

A o ya woran rẹ, a o mu itan naa, a o fihan wipe bẹ yẹn ni o ṣe ri. Iwọ le mu itan naa funra rẹ, ki o wo 
ohun ti Bibeli sọ ati ohun ti itan sọ ati bi o ṣe ba ara mu rẹgi.

Ah, maṣe jẹ ki a gba eleyi gẹgẹbi idanilẹkọ lasan, jẹ ki a gba ikilọ ti Ẹmi Mimọ, ki a si gbadura tọsan toru. 
Maṣe jẹ ki ohun kan di ọ lọwọ lati gbadura.

A o si ṣe awari igbe aye awọn eniyan nla Ọlọrun ti igba yẹn, bi wọn ṣe fi ara wọn rubọ. Iwọ yoo ri i bi 
ohun ti awa ṣe ti kere to. O mu ki oju ara mi ti mi nigba miran, bi awa ṣe nilati ni ohun gbogbo ti o rọrun fun 
wa; ti ohun gbogbo si le fun wọn. Paulu sọ ninu Heberu 11 wipe, wọn jẹ alarinkiri, ti wọn fi awọ aguntan ati 
ewurẹ ṣe aṣọ wọn, ti a da wọn loro, ti a si fiya jẹ wọn; wọn ko ni ohunkohun. Kin ni ẹ̀rí tiwa yoo jẹ bi a ba fi 
we tiwọn? Awa si ni lati ni ohun gbogbo pẹlu irọrun.

24

Bayii, ni ibọwọ-fun Ọlọrun, ki a to ṣi Iwe naa, mo fẹ ki a dide duro fun adura. Pẹlu otitọ ọkan rẹ bayi, gba 
adura si Ọlọrun.
25

Oluwa Ọlọrun, Ẹlẹda Ọrun ati aye, Olupilẹṣẹ Iye Ainipẹkun, ati Olufunni ni ohun rere gbogbo ati ẹbun 
pipe gbogbo, a beere lọwọ Rẹ Oluwa, wipe ṣaaju, dari ẹsẹ wa ji wa, ati gbogbo irekọja wa lodi si Ọ, ati lodi si 
ẹnikeji wa. Jẹ ki akoko ti a kora-jọpọ yii, ki o ma wa fun mimu ọkan wa dagba nikan. Ṣugbọn jẹ ki o la oye wa 
to bẹẹ, ti yoo fun wa ni imisi lati lọ sọ fun awọn ẹlomiran.

Jẹ ki o jẹ akoko iyara-ẹni-si-mimọ, isọkan pẹlu ẹkun ara Kristi, ati ipese-silẹ fun igbasoke. Baba wa 
Ọlọrun, kii ṣe nipa imọlara mi, nigbati mo mọ pe, iranṣẹ Rẹ ati gbogbo awọn iranṣẹ Rẹ ti o ku ko ni agbara to 
fun iṣẹ nla yii, tabi lati ṣalaye Ifihan nla naa. Nigba naa, a mọ wipe a ko kun oju oṣuwọn gẹgẹbi awọn ti o ku, 
lati ṣe e. Ṣugbọn Iwọ lagbara ti o to.

Mo si gbadura Baba wa Ọrun, pe ki Iwọ ṣe ohun kan to yatọ ni akoko yii, ki Ẹmi Mimọ le ni isakoso ninu 
gbogbo ọkan. Kọ ètè mi nila lati sọrọ, ati eti ti o gbọ.
26

Nigba ti gbogbo eyi ba si pari, ti a si ya a si mimọ fun Ọ, jẹ ki a kuro ni ile yii, ki a wipe, “O ti dara pupọ, 
pe a wa si ibi yii. Ẹmi Mimọ ba wa sọrọ nibiti a joko si. A si ti pinnu bayi lati ṣe ohun gbogbo ti a le e ṣe nigbati 
imọlẹ irọlẹ ntan” Ṣe bẹẹ fun wa, Oluwa.

Jẹ ki awọn ipade yii jẹ ki ọkunrin ati obinrin mu iduro titun. Gbe awọn eniyan dide ti wọn ni ẹbun ede titun 
ati itumọ ede. Gbe awọn ẹbun isọtẹlẹ dide, awọn oniwaasu, Oluṣọ-aguntan, ajihinrere ati bẹẹ bẹẹ lọ ki Ijọ lee 
fẹsẹmulẹ si. Gbe awọn akiri-waasu dide lati lọ sinu Papa ti Ihinrere, ki wọn si kede Ihinrere ologo yii. Nibikibi ti 
Ọrọ naa ba lọ, jẹ ki o bọ silẹ ere, ki o si so ilọpo ọgọrun. Nitori a gbagbọ pe a wa ni opin Iran yii. Jijo aye run ti 
sunmọle.

Ṣe awọn nkan wọnyi Baba. Ju gbogbo rẹ lọ Oluwa, ran mi lọwọ lakoko yii, emi ti o nilo rẹ, mo beere, bi 
mo ṣe nfi ara mi le Ọ lọwọ fun awọn isin yii, ni Orukọ Jesu Kristi. Amin.

(Arabinrin kan sọrọ ni ede miran, arakunrin kan si sọ itumọ rẹ. “Fetisilẹ si Mi, ẹyin eniyan Mi. Jẹ ki eti yin 
la si itẹsiwaju iṣẹ Ẹmi Ọlọrun. Jẹ ki ọkan yin ni oye, nitori mo fẹ ba yin sọrọ, ẹyin eniyan mi nipasẹ wolii yii. 
Oun yoo mu ijinlẹ Ọrọ Mi wa - awọn ohun ti yoo ya yin lẹnu. Oun yoo ṣipaya fun wa, fun ọ, ọpọ nkan ti ko le e 
ye yin lae, bi ko ṣe pe ẹ ba gba oye nipasẹ ẹmi ti ẹ si rii pe, bẹẹ ni o rii. Bukun ọkan yin, ẹyin ọmọ. Wo 
Oluwa, ki iwọ lee loye, bi O ti nba yin sọrọ nipasẹ wolii ti o nsọ ohun ti O fẹ ki ẹ gbọ.

27

Ikilọ ni eleyi. Eyi ni igba ti o gbẹyin ti a o sọrọ naa si ọkan ọpọlọpọ eniyan. Eyi ni akoko ti ọkan imoye yin 
nilati ni eso. Nitori naa, jẹ ki Ẹmi sọrọ nipasẹ wolii wa, wolii Ọlọrun, ki ọkan wa si gba oye. Jẹ ki a korajọ 
sunmọ tosi, ki a ma ba a padanu ohun kan to ṣe iyebiye fun wa. Bayi ni Oluwa wi“).

Ọlọrun alagbara, ti o gbe Jesu dide kuro ninu oku, inu wa dun lati mọ wipe, Ẹmi rẹ ngbe laarin wa. Nigba 
gbogbo ni O jẹ Otitọ, ko si sọ ọrọ kan ti O jẹ irọ ri. Bayi Baba, fidi Ọrọ rẹ mulẹ si, bi a ṣe nka a fun Ogo Rẹ. 
Si jẹ ki ọkan kọọkan gẹgẹbi O ti sọ, le murasilẹ, nitoripe ohun kan yoo jade wa. O lee jẹ wipe eniyan yoo gba 
ikilọ ti o gbẹyin lati yipada kuro ninu ohun ti wọn nṣe nisisiyi, pada si ọna ti o tọ. A dupẹ lọwọ Rẹ, Ọlọrun 
Mimọ, ni Orukọ ọmọ Rẹ, Jesu Oluwa. Amin.

Ẹ ṣi si Iwe Ifihan, ori kinni. Mo fẹ ka ẹsẹ mẹta to ṣaaju.28

Ifihan ti Jesu Kristi, ti Ọlọrun fi fun Un lati fihan fun awọn iranṣẹ Rẹ ohun ti ko lee saiṣẹ ni lọwọlọwọ, O si 
ranṣẹ, O si fi han lati ọwọ angẹli Rẹ wa, fun Johanu, Iranṣẹ Rẹ:

Ẹniti O jẹri Ọrọ Ọlọrun, ati ẹri Jesu Kristi ati ti ohun gbogbo ti o ri.

Olubukun ni ẹniti nka, ati awọn ti ngbọ Ọrọ isọtelẹ yii, ti o si npa nkan wọn ni ti a kọ sinu rẹ mọ; nitori 
igba ku si dẹdẹ.

Gẹgẹbi mo ti sọ tẹlẹ, a o gbiyanju lati ṣe itupalẹ Iwe naa, ni ibamu pẹlu awọn itan ati bẹẹ bẹẹ lọ. Ni 
gbogbo igba ti o ba rii ti mo ntọka si oju ewe ti mo kọ sibi, o jẹ awọn ohun ti mo kọ silẹ,̣ lati inu awọn Iwe 
Itupalẹ ati bẹẹ bẹẹ lọ.

29

Bayi, olukọsilẹ Iwe yii ni Johanu. Johanu Mimọ ti Ọlọrun. O kọwe si awọn Iran to nbọ niwaju; o dari rẹ si 
awọn angẹli meje ti igba meje ọtọọtọ ni Iran ti Kristẹni, awọn ọjọ ti o bẹrẹ lọjọ awọn aposteli titi di ọjọ bibọ 
Oluwa.

Bayi, awọn Igba Ijọ naa farahan ni siṣẹ-n-tẹle, o si bẹrẹ lati igoke-re-ọrun Oluwa titi di ipadabọ Rẹ. Igba 
Ijọ kọọkan ni a ṣalaye gẹgẹbi ipo ẹmi rẹ. Igba Ijọ kọọkan ni o le ri ara rẹ nipa Ọrọ Ọlọrun ti a sọ nipa wọn. Bi 
Ẹmi naa ti nsọrọ, Igba Ijọ kọọkan lee ri ara rẹ.

Igba Ijọ kọọkan ni o ni ajara tootọ ti Kristi, wundia Ọlọgbọn naa. Igba Ijọ kọọkan ni o ni ajara ti a lọ́; 
wundia ti ko gbọn naa.

Awọn onkọtan faramọ ọn wipe, eyi ba igbe aye Johanu mu. Johanu gbe akoko to gbẹyin aye rẹ ni ilu 
Efesu, o si ku sibẹ. O wa ni Erekusu Patimosi ni akoko ti o kọ Iwe Ifihan yii. Kii ṣe itan ti aye rẹ, ṣugbọn o jẹ 
itan Kristi ninu awọn igba Ijọ ti nbọ lọjọ iwaju. Wo o, isọtẹlẹ ni, kii ṣe igbe aye Johanu. Kii ṣe Igbe aye Kristi, 
ṣugbọn isọtẹlẹ nipa iran ti nbọ wa. Kii ṣe isọtẹlẹ lati ẹnu Johanu ṣugbọn ti Oluwa. Awọn Igbaniyanju, 
tọwọtọwọ ni. Kii ṣe ifihan ti Johanu Mimọ, ṣugbọn ifihan ti Jesu Kristi Oluwa. Ohun ni Iwe to gbẹyin ninu 
Majẹmu Titun, sibẹ, o sọ nipa ibẹrẹ ati opin awọn Ihinrere. O mu ki gbogbo awọn akẹkọ Bibeli fi ohùn sọkan.

30

Awọn Iwe ti a kọ si awọn Igba Ijọ meje ni a kọ nipa isọtẹlẹ si awọn Igba Ijọ to nbọ lọjọ iwaju. Paulu kọwe 
si awọn Ijọ meje ti ọjọ rẹ nipa Iye ati Ogo wọn. Johanu kọwe nipa Iye ati Ogo ti Igba Ijọ Meje Ọjọ Iwaju: Si 
awọn oluṣọ-aguntan meje tabi Ojiṣẹ Ọlọrun meje ati gbogbo awọn Kristẹni to wa labẹ awọn angẹli naa.

A o fọ awọn eleyi si wẹwẹ lowurọ yii, a o si gbiyanju lati jade ni agogo mọkanla si mọkanla abọ, ki a tun 
le bẹrẹ ni agogo meje lalẹ yii.
31

Ẹ jẹ ki a wo ohun to wa ninu ori kinni yii:32

Ẹsẹ kinni sọrọ funra rẹ, nitori pe Ifihan Jesu Kristi ni.

Ẹsẹ keji, Johanu mimọ ni akọwe ati Iranṣẹ naa.

Ẹsẹ kẹta jẹ Ibukun ti a kede.

Ẹsẹ kẹrin si Ikẹfa jẹ ikini si Ijọ

Ẹsẹ keje, awọn ifilọ, Ikede

Ẹsẹ kẹjọ, ipo Jesu Kristi gẹgẹbi Ọlọrun to ga julọ

Ẹsẹ kẹsan si ogun ni Iran ti Patimosi naa.

Ẹsẹ kẹrinla ati ikarundogun jẹ Ogo onipele meje, ti Ẹniti Jesu iṣe.

Ah, O lẹwa nigbati a ba wo Kristi ninu ipele meje ti ogo Rẹ ninu ajinde ologo Rẹ.

Bayi, Akori naa sọ nipa Iwe naa: Ifihan Jesu Kristi. Kii ṣe Ifihan Johanu mimọ, ṣugbọn ifihan Jesu Kristi 
Ọmọ Ọlọrun naa.
33



6Ifihan Jesu Kristi

Bayi, Ọrọ Giriki ti a pe ni “Ifihan” ni “apokalipisi” ti o tumọ si sisọ di mimọ, tabi ṣiṣi aṣọ, ṣiṣi iboju lori 
ohun kan. Mo si wadi Ọrọ yẹn, o da bi agbẹgilere kan ti o ti ṣe ere nla kan, ti o si ti bo o pẹlu iboju kan. Lẹyin 
naa o lọ ya iboju naa kuro, o si sọ di mimọ fayeri, ohun ti o fi iboju bo. Ṣiṣi iboju kuro lori ohun kan ni, lati sọ ọ 
di mímọ̀.

Iwe yii, kii ṣe kiki ṣiṣi iboju lori ẹniti Jesu Kristi I ṣe nikan (bi o tilẹ jẹ wipe, dajudaju, o sọ nipa ipo rẹ 
gẹgẹbi Ọlọrun, ati ipele meje ti ogo rẹ, ati ẹniti Oun iṣe - gẹgẹbi alufaa, Ọba, ati bẹẹ bẹẹ lọ) ṣugbọn o jẹ 
ifihan ti awọn iṣẹ Rẹ ninu awọn Igba Ijọ meje ti ọjọ Iwaju.

Nigbati Oluwa wa laye, awọn ọmọ ẹyin Rẹ beere wipe, “Oluwa, Ṣe Iwọ yoo da Ijọba pada fun Israẹli ni 
akoko yii bi?”
34

Jesu si wipe, “Ki iṣe tiyin ni lati mọ igba ati akoko”, ko si si ẹniti yoo mọ. O wipe, Ọmọ funra Rẹ, ko tii 
mọ ọn. Ṣugbọn lẹyin iku, isinku, ajinde ati igoke re ọrun Rẹ, O ti gba lọwọ Ọlọrun, ohun ti ọjọ iwaju Ijọ naa 
yoo jẹ. Nigba naa, O pada wa lati jẹ Iṣẹ yii fun Ijọ Rẹ, ati Iṣẹ ti bibọ Rẹ yii, ati ipo awọn ijọ ni gbogbo Igba Ijọ titi 
de opin. Oun ko lee ṣe e ṣaaju iku Rẹ, isinku ati ajinde Rẹ nitoripe Oun ko tii mọ ọn nigba naa.

Ṣugbọn njẹ o kiyesi bi Iwe Mimọ ṣe ka nibi yii? “Ifihan Jesu Kristi, ti Ọlọrun fi fun Un” Kristi - bi Ọlọrun 
Baba ti fi Ifihan naa fun Ọmọ Rẹ, Jesu Kristi, O si ran angẹli Rẹ si Johanu lati fi awọn nkan wọnyi han, ti o ti 
wa, ti o wa lọwọ ati ti yoo si tun ṣẹlẹ. Ah, a gbe e kalẹ daradara.

Bayi, ni akoko nla ti nbọ ti Johanu ri, a fi Ifihan yii fun Un lati fi erongba Kristi han, ohun ti yoo jẹ, ti yoo si 
fi ara jọ ni Igba Ijọ kọọkan. Idi niyẹn ti mo fi sọ fun yin lowurọ yii pe, fi ọkan rẹ si ara Ijọ tootọ.
35

Ijọ tootọ bẹrẹ ni ọjọ Pẹntikọsti. Ko si ẹlẹkọ ẹsin kan, akẹkọ Bibeli kan tabi onimọ Itan kan, ti o le sọ pe O 
bẹrẹ ni ọjọ Martin Luther, Wesley, Iran Katoliiki tabi iran miran. O bẹrẹ ni Pẹntikọsti. Igba naa ni a fi Ijọ lọlẹ. 
Ibẹrẹ Ijọ niyẹn. Nitori naa, ninu ifọrọwerọ pẹlu ẹnikẹni, iwọ duro ni ẹnu ọna Pẹntikọsti, wọn ko si lee lọ sibo-
miran.

O dabi ẹniti o nwa ekute ninu oko kan. Iwọ mọ gbogbo iho ti o wa, o si ti di wọn pa. O nilati pada wa si 
ibiti o gba wọle. Gẹgẹ bẹẹ ni ẹnikẹn to nsọrọ nipa Ijọ ati awọn Igba Ijọ ati awọn Iṣẹ Ẹmi Mimọ, iwọ nilati pada 
si ojulowo ti ibẹrẹ. O nilati pada sibẹ, nitori pe Ọlọrun ko lopin, O si ni gbogbo agbara. Nitori naa, bi Oun ti jẹ 
ailopin, Oun ko lee ṣe ohun kan ni ibi yii, ki O si ṣe ohun miran to lodi si i nigba miran. O nilati ṣe ohun ti O ṣe 
gẹgẹbi O ti ṣee nigba akọkọ.

36

Gẹgẹbi Peteru ti sọ nigbati awọn Iran alaikọla gba Ẹmi Mimọ, o wipe, “A ha lee dẹkun omi bi, nigbati a rii 
wipe, awọn wọnyi ti gba Ẹmi Mimọ kan naa gẹgẹbi awa ti gba ni ibẹrẹ?”

Nigbati Jesu wa laye, ẹnikan beere wipe “Ṣe o ba ofin mu lati kọ iyawo silẹ fun ohunkohun?”37

Jesu wipe, “Ẹniti O da wọn ni ibẹrẹ da wọn ni akọ ati abo. Fun idi yii, ni ọkunrin yoo fi baba ati Iya rẹ 
silẹ….”

O wipe “Ṣugbọn Mose gba ki a fun ni iwe ikọsilẹ”

Jesu wipe, “Ko ri bẹẹ ni atetekọṣe” Pada si ibẹrẹ. Nitori naa, bi a ba fẹ sọrọ nipa Igba Ijọ, a nilati pada si 
ibẹrẹ, ki a si pa gbogbo ọrọ eniyan ti, ti wọn ti sọ ni gbogbo iran.

Eyi ni Iwe ti o ni aṣẹ julọ ninu Bibeli. Eyi ni Iwe kan ṣoṣo ti Kristi fi edidi Rẹ di. O bẹrẹ pẹlu Ibukun, O si 
pari pẹlu ẹgun. Ibukun ni fun awọn ti o nka, egbe si ni fun ẹniti o mu ohun kan kuro ninu rẹ. Ohun ni Iwe kan 
ṣoṣo ti Kristi kọ funra Rẹ, ninu Bibeli. O kọ ofin mẹwa pẹlu Ika ọwọ Rẹ. Bẹẹ ni. Awọn Juu di iyẹn mu. Loni o 
si jẹ ifihan.

38

Bi a ba si ri Iwe kan ti Satani korira julọ ninu Bibeli, Iwe Ifihan ni. O korira gbogbo Bibeli, ṣugbọn o korira 
meji rekọja ninu wọn. Ṣugbọn awọn Iwe ti o korira julọ ni Iwe Jẹnẹsisi ati Ifihan; nitoripe Jẹnẹsisi sọ nipa ibẹrẹ 
satani, Iwe Ifihan si sọ ohun ti yoo ṣẹlẹ si I ni opin ọjọ. A o gbe e de fun ẹgbẹrun ọdun. Lẹyin naa, oun ati wolii 
eke naa ati ẹranko naa ni a o gbe sọ sinu adagun ina. Oun a si maa gbogun ti Iwe Jẹnẹsisi wipe ko lee jẹ 
otitọ. Yoo sọ pe ko ri bẹẹ, yoo si ru ọkan awọn eniyan soke. Wo ibi ti eṣu gbogun ti - Iwe Jẹnẹsisi ati Iwe 
Ifihan, ekinni ati igbẹyin.

Iwe Ifihan si ni ami ninu rẹ ju gbogbo awọn Iwe Bibeli ti o ku. O ni ami pupọ nitori pe Iwe Isọtẹlẹ ni. Nitori 
naa, awọn wolii ni o lee loye re. Awọn eniyan ọtọ kan ni Iwe yii wa fun.
39

Ninu Deutaronomi, wipe, “Awọn ohun ikọkọ jẹ ti Oluwa” Otitọ ni. O si fi awọn ohun ikọkọ han fun awa 
ọmọ Rẹ. Awọn eniyan ara lasan ko lee loye awọn nkan nla ninu Iwe Mimọ nitoripe iṣiwere lo jọ loju wọn, 
ṣugbọn fun awọn to nifẹ Ọrọ Ọlọrun, awọn ti a kọ Iwe naa si niyẹn, a kọ ọ si Ijọ Otitọ. Ifihan Jesu Kristi si Ijọ

Efesu, si Ijọ Simaina, ati bẹẹ bẹẹ lọ. “Ifihan Jesu Kristi si Ijọ” Mo fẹran iyẹn.

Kiyesii, ohun si ni Ipari Iwe Mimọ. A gbe si ipo ti o yẹ, ninu Bibeli, ifihan gbogbo Iwe Mimọ ti a gbe si ipari, 
pẹlu Ibukun lori awọn ti o kaa, ati ti o feti sii; pẹlu ẹgun lori ẹniti o ba fi kun un tabi yọ kuro ninu rẹ. Ohun ni 
ẹkunrẹrẹ Ọrọ Mimọ. Ah! Paripari ohun gbogbo! Ko si ohun ti a le fi kun un. Nigbati ẹnikan ba si gbiyanju lati fi 
ohun kan kun un tabi yọ ohun kan kuro ninu rẹ, Ọlọrun wipe Oun yoo mu ipa ẹni naa kuro ninu Iwe Iye. Yoo 
yọ ipa tirẹ kuro ninu Iwe naa.

40

Nitori naa, nigbati a ri Ifihan Oluwa ni pipe, Ẹniti I ṣe; ohun ti I ṣe; bi ẹnikẹni ba fi ohun kan kun Un tabi yọ 
kuro ninu rẹ, isọtẹlẹ eke ni. Ọpọ ni o ti gbiyanju lati sọ wipe awọn tan ni ohun kan lẹyin eleyi. Ṣugbọn eyi ni 
gbogbo ifihan ti Jesu Oluwa fun akoko Ijọ, ati ni Ọjọ Rẹ, Ifihan Oluwa, ti a nṣi iboju kuro lori rẹ bayi, Ohun kan 
ti a fi pamọ tẹlẹ.

Ẹsẹ kinni nṣi iboju kuro lori Kristi, Ifihan ni tabi ṣiṣi iboju lori Rẹ. Ah, bi a ṣe fi iran to gbẹyin ati bibọ Kristi 
pamọ fun awọn aposteli! Wọn beere ibeere naa, ṣugbọn ẹnikan ṣoṣo ni o wa laaye lati ri Ifihan Rẹ. Sibẹ, ko 
si yee, nitoripe itan rẹ ko tii ṣẹlẹ.

41

Bayi, awọn ọrọ inu Iwe yii ni a kọ si awọn ijọ meje ti o wa ni Asia Minor to wa nigba naa. A ran an si awọn 
Ijọ meje naa. Awọn Ijọ to wa ni ọjọ naa ju awọn Ijọ meje wọnyi, ṣugbọn ọkọọkan awọn Ijọ yii ni o ni awọn iwa 
ati ohun to yatọ ti yoo farahan ninu awọn igba Ijọ ti nbọ.

Gẹgẹbi Efesu. O ni awọn Iwa ati ami idanimọ tirẹ. Simaina, Pagamu titi de Filadelfia, Olukuluku awọn Ijọ 
wọnyi ni o ni awọn Iwa kan ti yoo farahan ninu awọn Igba Ijọ ti nbọ.

Ẹnikẹni ti o lee ri Imulo ti Iwe Mimọ nipa ti Ẹmi, ki o wa sọ wipe a ko mi si Iwe Mimọ! Iṣẹ rẹ gan, erongba 
ati afojusun awọn eniyan fi daniloju pe, a misi Iwe Mimọ, bi a ba wo bi Ọlọrun ṣe mu Ọrọ naa lo.
42

Ohun ti Iwọ nṣe nibi yii jẹ afarawe ohun kan. Gẹgẹbi Abrahamu ṣe fi Isaaki rubọ, ọmọ rẹ kan ṣoṣo, jẹ 
apẹẹrẹ bi Ọlọrun yoo ṣe fi Ọmọ Rẹ lelẹ ni ọpọlọpọ ọdun lẹyin iyẹn; Bi a o ṣe ta Josẹfu, bi o ṣe lọ si ẹwọn, ti 
awọn arakunrin rẹ korira rẹ, ti baba rẹ fẹran rẹ (apẹẹrẹ Jesu) bi Ẹmi ṣe ṣiṣẹ ninu Josẹfu, ọkunrin kan ti o 
sapẹẹrẹ Kristi ni pipe.

Ọmọ Dafidi joko lori oke kan naa, nigbati wọn kọ Dafidi gẹgẹbi Ọba ti o si ngun oke Olifi lọ, o wo ẹyin, o 
si sọkun gẹgẹbi Ọba ti a kọ silẹ. Ni awọn ọgọrun ọdun diẹ lẹyin rẹ, Ọmọ Dafidi gun ori oke kannaa gẹgẹbi 
Ọba ti a kọ silẹ, o si sọkun lori Jerusalẹmu, wọn jẹ Ẹmi kan naa ni iṣe ati apẹẹrẹ.

Ah, ṣe iwọ le e ri Ijọ ti Ẹmi ni opin ọjọ yii? Ṣe o lee ri bi Ọlọrun ṣe fi lọlẹ ni ọjọ Pẹntikọsti? O yẹ ki Ẹmi yẹn 
wa ninu Ijọ ni gbogbo Iran. Wọn di alasa lasan ati alaibikita. Wọn nilati di Ijọ to fẹkọ-kẹkọ-rọpo-Ọrọ-Ọlọrun. 
Wọn sọ Ijọ ati Ijọba di ọkan. Wọn si ṣee nigbẹyin, nipa bẹẹ, wọn fi ọpọlọpọ ọgọọgọrun ọdun ṣe inunibini. 
Lẹyin naa ni akoko atunṣe Ijọ de, ti awọn onigbagbọ si bẹrẹ si jade wa.

43

Ni ọdọọdun ni wọn ti n din agbara Ẹmi ku, ti wọn nfi kun ohun ti ara lasan, titi di isisiyi ti wọn ti ṣetan lati 
tun ṣe inunibini lẹẹkan si. A ngbe ni akoko ipari yii, opin ti Ijọ. A ti wa ni Igba Ijọ ti Laodikea.

Ẹsẹ kinni ori kinni jẹ ifini han fun Johanu. Ta ni olukọ, tabi akọwe fun Iwe naa? Johanu ni. Iwe yii kii ṣe 
ifihan ti Johanu. A mọ pe kii ṣe bẹẹ, nitoripe, ifarahan Jesu Kristi Oluwa ni. A yan Johanu gẹgẹbi ọmọ ẹyin, 
iwe naa funra rẹ fi otitọ naa han - wipe Jesu Kristi ni o nfi han. A fi ranṣẹ si iranṣẹ Rẹ, a si fihan fun Johanu 
lati ọwọ angẹli Rẹ.

44

A ko mọ ẹniti angẹli naa jẹ. Bibeli ko sọ ẹniti o jẹ. Ṣugbọn a mọ wipe wolii ni, nitoripe Bibeli sọ wipe, 
“Emi, Jesu, ni O ran angẹli Mi lati jẹri awọn ohun wọnni ti yoo ṣẹ laipẹ.”

Nigba naa a rii wipe, Johanu wolẹ lati sin angẹli naa, angẹli naa si wipe, “Ma ṣe dan an wo” Iwe Ifihan 
22. O wipe, “Nitori emi jẹ iranṣẹ bii tirẹ, ọkan ninu awọn wolii” O ṣeeṣe ki o jẹ Elijah. O nilati jẹ ọkan ninu 
awọn wolii. Johanu jẹ aposteli. Ṣugbọn a ran wolii yii si Johanu ti o jẹ aposteli.

45

Wo bi awọn Iwe Bibeli, awọn episteli ti ri. O fihan pe Johanu kọ ni o kọ Iwe Ifihan, nitoripe ko fi Iwa 
Johanu han. Wo Johanu kinni, Johanu keji ati Ikẹta, kaa ki o si wo iwa rẹ. Lẹyin naa, wo iwa ti Iwe yii. Johanu 
jẹ onkọwe ati aposteli, ṣugbọn eleyi jẹ ẹmi wolii kan. Ifihan Ọlọrun nipa Jesu Kristi ni si awọn Ijọ, kii ṣe 
Johanu ni o kọ ọ, tabi ifihan rẹ, ẹlomiran ni o kọ ọ, ṣugbọn Johanu ni akọwe. Iwe naa si sọ bẹẹ gẹgẹ.

Bayi, a ko ran an si Johanu, a ranṣẹ yii si Ijọ. O dara. Johanu ni akoko yii jẹ Oluṣọ-aguntan Ijọ to wa ni 
Efesu. A fi Iwe naa ranṣẹ si Ijọ, kii ṣe si Johanu.

Ni ẹsẹ kẹta, o kede awọn Ibukun naa. Fetisi eyi: “Olubukun ni ẹniti nka, ati awọn ti o ngbọ ọrọ isọtẹlẹ yii, 
ti wọn si npa awọn ohun ti a kọ sinu rẹ mọ: nitori akoko sunmọle”
46

Akoko wo lo sunmọle? Akoko ti nkan wọnyi yoo ṣẹlẹ; nigbati Ifihan Jesu Kristi yii yoo ti pari ni Igba Ijọ 
kọọkan.

Idi ti o fi kọ ọ bi eleyi ni wipe, wọn nreti ipadabọ Rẹ ni kete ti awọn Ijọ yẹn ba pari, bi Johanu si ṣe roo 
niyẹn. Bi Johanu ba mọ wipe wọn ni Igba Ijọ meje ti wọn gun pupọ, yoo mu ki wọn ma fojusọna rara.

Nitori naa, Ọlọrun sọ ọ bi O ṣe sọ yii, a ko si fihan fun wọn. A ko fihan fun Martin Luther awọn nkan ti 
John Wesley mọ ninu Iwe Mimọ. A ko fihan fun Baptisti awọn nkan ti Ijọ Pẹntikosita mọ ninu Iwe Mimọ nitori 
pe Igba Ijọ miran ni. Akoko miran ni. Ọlọrun si nfi Ọrọ Rẹ han ni akoko rẹ.

Ah, iwọ ko lee gbin ọka ni akoko Iruwe ki o si kore rẹ ni akoko kan naa. Bi o ba gbin Irugbin kan, yoo 
dagba di akoko ikore rẹ. Ọlọrun ngbin Ọrọ Rẹ, o si ndagba soke. Nigba naa a o wo ẹyin, a o si wipe - ohun 
niyẹn. Dajudaju, A maa nri i lẹyin igba ti a ba ti fihan fun wa.

Ni ẹsẹ kẹta, a kede Ibukun le awọn ti o ka tabi awọn ti o ngbọ ọrọ ijinlẹ rẹ. Ọkan ẹni ara yoo pa a ti, nitori 
pe wọn ko mọ ohun kankan nipa rẹ. Ko yanilẹnu pe ọkan ara ko loye rẹ, nitori pe Satani lo wa ninu ọkan bẹẹ, 
a si ntu aṣiri satani. Oun ko si fẹ ki a tu aṣiri rẹ.

47

Njẹ o kiyesi bi o ṣe nba Satani lẹru to, nigba ti o ba mọ wipe, a fẹ tu aṣiri oun? Sakiyesi ninu awọn isin. 
Wo iṣe awọn eniyan, nigbati a ba ti fẹ tu aṣiri Satani ninu aye ẹnikan, iwọ yoo ri ti oju rẹ yoo yi pada. Wo o, 
wọn ko mọ ohun ti wọn nilati ro. Lojiji, Ẹmi Mimọ wa, o si tu aṣiri eṣu yẹn. Ah, o korira iru ipade yẹn! Idi niyẹn 
ti a ti ni awọn ijakadi ti a ni, nitoripe, Ọrọ Ọlọrun ntu aṣiri eṣu. O nsọ ohun ti o jẹ.

Bi i ki nsọ pe, “Obinrin ti o joko sibi yii (Ni abẹ imisi ti Ẹmi Mimọ) orukọ rẹ ni omidan Jones. O wa lati ilu 
'bayi-bayi'
48

Kin ni Iyẹn ṣe? O gba ẹmi rẹ mu, O si mu wa si ibi kan: “Bawo ni o ṣe mọ mi? Ọkunrin yẹn ko mọ mi, 
nitori naa, o nilati jẹ ẹmi kan. Iru ẹmi wo ni?

“Ẹmi Ọlọrun ni”

“Bawo? Kin ni o ṣe mi gan?”

“Iwọ ni Ikọ awugbẹ, jẹjẹrẹ, tabi ohun ti o wu ki o jẹ, ṣugbọn 'bayi ni Oluwa wi'…”

Ah, ah, ah! Bawo ni Satani ṣe korira Iyẹn to, nitori o tu aṣiri rẹ. Bayi ọkan ẹni ara yoo wipe, “Mímọ ero 
ọkan nipa ẹmi eṣu tabi fifi ọpọlọ mọ ero ẹlomiran ni.” Ko ye wọn. Iṣiwere ni o jẹ si wọn.

Ṣugbọn fun awọn ti o mọ ohun ti o jẹ, ah, ah, Ibukun ni! Kin ni gan? Ifihan ni. Ifihan ta ni? Ṣe ti ọkunrin to 
wa nibi aga iwaasu ni? Rara! Ifihan Jesu Kristi ni ninu Ijọ ti o gbẹyin yii! O fi Ara Rẹ han gẹgẹbi ileri ti O ṣe, 
Ifihan kan ni.

Satani si korira iyẹn! Ah, o ma korira rẹ o! A ti tu aṣiri awọn eto rẹ. “Satani korira ifihan ni Jẹnẹsisi” Mo kọ 
silẹ nibi yii. Otitọ niyẹn pọnbele.

Kin ni idi ti o fi korira ifihan? Kin ni idi ti o fi lodi sii to bẹẹ? O jẹ nitoripe, Gbogbo igbekalẹ Ọrọ Ọlọrun ati 
Ijọ Rẹ ni a fi tọwọtọwọ gbe le ori ifihan. Ko lee jẹ nipa iwe-kíkọ́, bi o ti wu ki Ile Iwe ẹkọ ẹsin pọ to. Wọn ti ni ọjọ 
tiwọn. Bibeli ati Ijọ jẹ ifihan patapata.

Mo ni Iwe Mimọ kan ti mo kọ si ibi yii. Ẹ ṣi si Matiu 16:18, nibiti o jẹ ifihan kan. Nigba ti O nbọ lati ori oke, 
ẹsẹ kẹtadinlogun: Ṣe o ri Iwe Mimọ, o nsọ nipa Ifihan. O nbọ lati ori oke:
49

Jesu si dahun, o si wi fun un pe, Alabukun fun ni iwọ Simoni ọmọ Jona: Kii ṣe ẹran ara ati ẹjẹ ni o sa fi 
eyi han ọ, ṣugbọn Baba Mi ti mbẹ ni Ọrun.

Emi si wi fun ọ pẹlu pe, “Iwọ ni Peteru, ori apata yii ni Emi yoo kọ Ijọ Mi le; ẹnu ọna ipo-oku ki yoo si le 
bori rẹ.

Bayi, Ijọ Katoliiki sọ wipe, “O kọ ọ si ori Peteru” Ero ti ara niyẹn. Ọkan ti ẹmi ko lee ro iru ero bẹẹ: 
Ọlọrun, pẹlu Ọmọ Rẹ duro nibẹ, Oun yoo si kọ Ijọ rẹ le ori eniyan ẹlẹsẹ lasan kan? Ọkunrin naa fi daniloju. 
Pẹlu ẹmi yẹn lori rẹ, o ṣẹ́ Jesu o si ṣepe le e ni oju Rẹ gbangba. Kii ṣe Peteru ni o kọ Ijọ Rẹ le.

50

Bẹẹ ni kii ṣe okuta kan ti o wa nibẹ, bi awọn Ijọ kan ti sọ. Kii ṣe okuta kan. Apata ti O sọrọ nipa rẹ kii ṣe 
Peteru, bẹẹ ni kii ṣe ara Rẹ.

Ọpọlọpọ awọn to tako Ijọ Katoliiki ni wọn sọ wipe Jesu ni apata naa. Rara. Iyẹn si kuna sibẹ. Bi o ba 
kiyesii, kii ṣe Jesu, kii ṣe Peteru. Ifihan ni. “Ara ati ẹjẹ kọ ni o fi han ọ, ṣugbọn Baba Mi ti nbẹ ni Ọrun ni O fi

han ọ”

Wo o, mo fẹ bi ọ leere. Ninu Ọgba Edẹni, ko si Iwe mimọ kankan ti a kọ silẹ. Awọn ọmọkunrin meji naa, 
Kaini ati Abẹli fẹ ṣe irubọ lati wa ojurere Ọlọrun. Nigba naa ni Kaini kọ pẹpẹ rẹ, Abẹli si kọ pẹpẹ tirẹ. Bi o ba 
ṣe wipe, ohun gbogbo ti Ọlọrun bere ni irubọ, Ọlọrun yoo jẹ alaiṣododo lati da Kaini lẹbi. Kaini ṣe irubọ. Bẹẹ 
ni Abẹli ṣe irubọ. Awọn mejeji ni o ṣe irubọ. Kaini jọsin bẹẹ si ni Abẹli. Kaini ṣe ohun gbogbo ti Abẹli ṣe.

51

Nitori naa, bi o ba ṣe wipe lilọ si ile isin, jijẹ ọmọ Ijọ, siṣe irubọ, gbigba adura ati sisin Ọlọrun ni Ọlọrun 
beere, nigba naa Ọlọrun yoo jẹ alaiṣododo lati da Kaini lẹbi nitori o ṣe ohun ti Ọlọrun ni ki o ṣe.

Ṣugbọn, Abẹli nipa ifihan mọ wipe, kii ṣe eso ni o mu awọn kuro ninu ọgba Edẹni, bi awọn ọlọkan ti ko ni 
Ẹmi Mimọ ti ro loni. Kaini mu awọn eso ilẹ wa lati ṣe irubọ, Ọlọrun si kọ ọ. Kaini fi eso rubọ nitori o ro wipe 
eso ni o mu wọn kuro ninu ọgba Edẹni.

52

Kiyesii ifihan yẹn. Kiyesi ija to wa pẹlu rẹ. Wo bi o ti nfa ija loni. Ṣugbọn kii ṣe eso ni o mu wọn jade. Efa 
ko jẹ apulu. Dajudaju. Bawo ni wọn ṣe mọ wipe wọn wa ni ihoho? Ṣe nipa apulu jijẹ ni? O ni i ṣe pẹlu 
ibalopọ.

Bayi, a mu iyẹn gẹgẹbi ẹkọ, a si ti ṣe bẹẹ. Wọn ko ni Iwe Mimọ kan lati gbe ero wọn lẹsẹ. Awọn kan 
wipe, “Efa sọ wipe, 'Emi ti ri ọmọkunrin kan gba latọdọ Oluwa” Bẹẹ ni. Gẹgẹ bẹẹ ni aṣẹwo. Ọlọrun nikan ni 
Ẹlẹda, ti o lee da eniyan ẹlẹmi. Ṣugbọn iye to ti dibajẹ ni. Wo iwa ẹda ọmọkunrin yẹn. Oun jẹ ti baba rẹ, tii ṣe 
eṣu: Ikorira, ikoro, ipaniyan.

53

Si tun wo Abẹli, O ṣeeṣe ki awọn obi wọn ti sọ fun wọn pe awọn igi ni eso lori, ati bẹẹ bẹẹ lọ. Ṣugbọn a 
fun Abẹli ni Ifihan. Abẹli lọ mu ọdọ-aguntan fun ẹjẹ, o gba iye; kii ṣe igi eleso, tabi apulu, ọ̀gẹ̀dẹ̀ ati pia. 
Ṣugbọn Abẹli nipa ifihan ti ẹmi, Heberu 11 ru ẹbọ pipe si Ọlọrun - ti Ọlọrun si njẹri nipa rẹ, nitori a fihan fun un 
nipa Igbagbọ.

Ibiti Ọlọrun kọ ijọ rẹ si niyẹn: “nitori kii ṣe ẹran ara ati ẹjẹ ni o fi eyi han ọ. Iwọ ko kọ ọ nile ẹkọ ẹsin kan. 
Ko si ẹni kankan ti o kọ ọ. Ṣugbọn Baba Mi ti nbẹ ni ọrun, Oun lo fihan fun ọ” A gbe gbogbo Ijọ lori ifihan. “Lori 
apata yii, (ifihan Jesu Kristi) Emi yoo kọ Ijọ Mi.

54

Iwọ le gba ohun ti Oluṣọ-aguntan sọ, iwọ le gba ohun ti Ile ẹkọ ẹsin kọ ni, o si le gba ohun ti Ijọ sọ - sibẹ, 
iwọ ko ti i ni otitọ. O ṣeeṣe ki o lee ṣalaye rẹ daradara. Ṣugbọn bi Ọlọrun ko ba tii fihan fun ọ wipe Jesu Kristi 
ni Ọmọ Rẹ, ati pe nipa ẹjẹ Rẹ ni a lee gba ọ la; ko lee ṣe ọ ni anfaani kan. “Lori ifihan yẹn wipe Oun ni 
Olugbala, lori apata naa, ni Emi yoo kọ Ijọ mi, ẹnu-ọna ipo oku ko si lee bori rẹ”

Nitori naa, o ri idi ti Satani fi lodi si Iwe Ifihan yii pupọ. Ohunkohun ti o ba fun ni ni ifihan ti ẹmi, Satani yoo 
lodi si. Idi niyẹn to fi lodi si Iṣẹ Iriju Iwaasu ti Oni, nitori kin ni? O nṣe Ifihan Kristi ni.
55

Jẹ ki Ijọ tẹsiwaju pẹlu ẹgbẹ-ẹsin-to-fẹkọ-adamọ-rọpo Ọrọ Ọlọrun to si fọgbọn eniyan korajọ gẹgẹbi ẹgbẹ 
to feniyan-ṣadari-dipo-Ẹmi Mimọ, pẹlu awọn Iwaasu rẹ to n tan bi ododo. Jẹ ki wọn tẹsiwaju. Satani ko ni 
gbogun tiyẹn. Wọn ko ni iṣoro. Gbogbo eniyan lo nsọ pe wọn ṣe daradara. Akoko si ti de ti Ọlọrun, nipasẹ 
Ẹmi Mimọ nfi Kristi han ninu Ijọ, nipa agbara ati ifihan-fayeri, iwosan, iṣẹ ami ti O sọ pe yoo tẹle awọn 
onigbagbọ. Nigba naa Satani yira pada lori ibusun rẹ. O nṣe nkan kan nipa rẹ. Titi di igba naa, Satani ko 
bikita bi iwọ ṣe darapọ mọ Ijọ to. Ko bikita nipa iyẹn.

Ṣugbọn nigba ti Kristi ba fihan Ọ pe, Oun ni Ọmọ Ọlọrun, ati pe Iṣẹ ti Oun ṣe, ni iwọ yoo ṣe pẹlu. Kii ṣe 
iru iṣẹ miran, ṣugbọn iṣẹ kan naa.

“Ẹniti o ba gbagbọ ninu Mi….” Ihinrere ti Johanu 14:12, “Iṣẹ ti Emi ṣe ni oun yoo ṣe pẹlu, ati Iṣẹ ti o tobi 
ju eyi lọ”, nitoripe Kristi ko lee waasu ibaptisimu Ẹmi Mimọ, eyi yoo tobi ju Tirẹ lọ. Oun ko le fi fun wọn, 
nitoripe a ko ti i le fi Ẹmi Mimọ funni nigba naa.

56

Ṣugbọn nigbati Jesu de, ti o si ṣe isọdi-mimọ ninu onigbagbọ, ti Ẹmi Mimọ si pada de, nigba naa, wọn le 
e fi Iye Ainipẹkun fun eniyan. Iṣẹ ti o tobi si niyẹn. Ṣugbọn ni ti iṣẹ ami ati iṣẹ ara. Jesu sọ gbangba ni Marku 
16 wipe, “Ẹ lọ si gbogbo aye, ki ẹ si waasu Ihinrere fun gbogbo ẹda.” Titi de ibo ni? Gbogbo aye. Fun iye ẹni 
melo? Gbogbo ẹda. Niwọn ti a ba nwaasu, ami wọnyi yoo tẹle awọn ti o gbagbọ. Iyẹn si jẹ Ifihan, arakunrin, o 
ti sunmọ Ijọba naa.

“Lori apata yii ni Emi yoo kọ Ijọ Mi, ẹnu ọna Isa Oku ko si lee bori rẹ.” Nitoripe, ọkunrin tabi obinrin ti o ti 
pade Ọlọrun ninu aginju gẹgẹbi ti Mose, ti ifihan Ọlọrun si ti farahan fun Un nipa Ẹmi Mimọ, ko si ohun ti o le 
mi i. Oun sa ti fẹsẹ mulẹ gbọin. Satani korira ifihan. Ko fẹ rara - ifihan n da eto rẹ loju bolẹ.

Iwa ẹda Iwe naa fihan wipe, kii ṣe Johanu ni o kọ ọ. Otitọ ni. Oun ni akọwe to kọ ọ silẹ, ṣugbọn kii ṣe ero 
rẹ, tabi ọgbọn rẹ. Imisi ati Ọgbọn Ọlọrun ni o kọ Iwe naa. O dara. Jẹ ki a ka ohun to sọ bayii: “Olubukun ni
57

ẹniti o ba ka, ati awọn to ba gbọ isọtẹlẹ yii, ti o si pa nkan wọnni mọ ti a kọ sinu rẹ: nitori akoko ti sunmọle”

Nigbawo ni akoko sunmọle? Nigbati ẹkunrẹrẹ Ifihan Jesu Kristi ba ti di mimọ fun awọn Ijọ Rẹ, bi awọn 
Igba Ijọ si ti nkọja ni a nfihan fun wọn.

Bayi, a ti wa ni akoko opin aye, a ti wa ni ipari itan aye yii.58

Ki ọsẹ yii si to pari, ki Ọlọrun ran wa lọwọ, a o fi dayin loju pe, a ti wa ni ipari awọn Igba Ijọ. A ti wa ni Igba 
Ijọ Laodikea, ipari gbogbo Igba Ijọ. A ti wa ni Ipari oṣelu aye; opin aye ti ara. A ti wa ni opin ohun gbogbo. A ti 
wa ni opin gbogbo ohun ti aye yii, a ṣetan lati wọle.

Bi mo ti nbọ ni ijelo - mo nlọ si Shreveport tabi ibikan, mo wo. Mo wipe, “Awọn Igi nku lọ. Awọn eweko 
nku lọ. Awọn òdòdó nku lọ. Emi nku lọ. Aye nku lọ. Ohun gbogbo nku lọ. Ohun gbogbo to wa laye yii nku lọ” A 
joko nibi lowurọ yii, a nku lọ!

59

Dajudaju, aye kan wa nibi kan nibiti ohun gbogbo kii ku. Bi ilẹ kan ba wa, ti ohun gbogbo ti nku, ilẹ miran 
nilati wa, nibiti ohunkohun kii ku. Ohun ti a npongbẹ fun ni yẹn, lati de ibi kan nibiti awọn igi ti duro ni aiku, ti 
ohun gbogbo ti wa ni aiku, ti wọn si duro ninu ogo Ọlọrun.

Bayi, a ti ka ẹsẹ mẹta rẹ, lati ṣe ipilẹ ẹkọ naa. Ẹsẹ kinni, Ifihan Jesu Kristi; ẹsẹ keji, a fifun Johanu lati 
ọwọ angẹli kan; ikẹta, Ibukun ni fun awọn ti o ka. Bi iwọ ko ba si le ka a, Ibukun ni fun awọn ti o gbọ ọ. Bi o ko 
ba le kaa, sa ti gbọ ọ. O tan. Ibukun ni fun awọn ti o kaa, bi iwọ ko ba si le kaa, Ibukun ni fun ẹniti o gbọ ọ, 
nitori akoko ti de.

60

Ohun ti eyi tumọ si ni pe, bi Johanu ti n kede Ibukun. Mo ro wipe, ninu Majẹmu Laelae, alufaa ma a duro 
lati ka Iwe Mimọ. Apejọpọ yoo si feti-silẹ. Ọpọ ni ko lee ka, nitori naa, o wipe, “Olubukun ni fun ẹniti o kaa, ati 
ẹniti o gbọ ọ, nitori akoko ti sunmọle.

Bayi, lati ẹsẹ kẹrin si ikẹfa, jẹ ikini si Ijọ. Bayii, a fẹ mu ẹsẹ kẹrin si ikẹfa. Ki a to ṣe e, mo fẹ ki Olukuluku 
roo bayii. Kin ni Iwe naa? O jẹ ifihan Jesu Kristi, nibiti Ọlọrun ti ṣi iboju kuro lori akoko. Igba kan wa, ti Jesu ko 
mọ ọn, nigbati o wa laye, akoko Igba Ijọ ati ohun ti yoo ṣẹlẹ.

61

Nitori naa, Ọlọrun mu iboju kuro, o si jẹ ki Johanu wo, ki o si ri awọn iṣẹlẹ ti Igba Ijọ, o si kọ wọn sinu Iwe 
kan, o si fi ranṣẹ si awọn Ijọ meje naa. Kin ni? A n fi Kristi han nipa Iṣẹ Rẹ. Iwe naa kun fun awọn iṣẹlẹ. O si 
jẹ Iwe Isọtẹlẹ ti Ọlọrun fi fun wa nipasẹ angẹli Rẹ, ti Johanu si kọ ọ silẹ, pẹlu Ibukun lori olukuluku ti o ba kaa, 
tabi ti o gbọ ọ, nitoripe, akoko imuṣẹ rẹ ti sunmọ.

A ti ni ipilẹ to dara bayi.62

Si ranti wipe, Ijọ ni a ni lọkan. Ni apa kan Ijọ bẹrẹ, ni apa keji, Ijọ wa si ipari. A o tẹsiwaju si lalẹ ọjọ Ajé, 
nigbati a ba bẹrẹ awọn Igba Ijọ.

Johanu, si Ijọ meje ti nbẹ ni Asia; Oore-ọfẹ fun yin, ati alaafia lati ọdọ Ẹniti o mbẹ, ti o si ti wa, ti o si nbọ 
wa, ati lati ọdọ awọn Ẹmi meje ti mbẹ niwaju itẹ Rẹ;

Nibi yii, o sọrọ si Ijọ Meje lati ọdọ: “Ẹniti o wa, ti o ti wa, ati ti o nbọ wa” O wa bayi, o ti wa tẹlẹ yoo tun 
wa. Nibi, O fi ifarahan onipele-mẹta iṣẹ Rẹ han.

Bayi, Asia Minor kii ṣe gbogbo Asia. O sa jẹ ipa kekere ninu rẹ. Wọn sọ pe o jẹ ibi kan ti o tobi to ipinlẹ 
Pennysylvania tabi Inidiana, nibiti awọn Ijọ meje yii wa. Awọn Ijọ to wa nibẹ ju meje wọnyi nigba naa, ṣugbọn 
awọn ami ikayẹ ti awọn Ijọ yii ni fi Iwa wọn han. Mo nka nibi yii lati inu itan. “Egbe si ni fun ẹniti ko feti sii”

63

Bayi, a fẹ wo ẹsẹ kẹrin yii ki a ṣe alaye kan nipa rẹ.

“Lati ọdọ Ẹniti o ti wa, ti o si wa, ti o si nbọ wa; ti o si ni Ẹmi meje, lati ọdọ Ẹmi meje ti o wa niwaju itẹ 
Rẹ.” A o ri awọn Ẹmi naa bi o ba ṣe diẹ si.

Bi o ti sọ nibi yii, bẹẹ ni o sọ ni ẹsẹ kẹjọ. Kiyesi bi o ti sọrọ si awọn Ijọ meje wipe: “Lati ọdọ Ẹniti o ti wa, ti 
o si wa, ti o si nbọ wa.” Ti o ti wa (nigba kan), o wa bayi, o si nbọ wa. O nfi ifarahan onipele mẹta Iṣẹ Rẹ han.

Bayi, jẹ ki a mu ẹsẹ kẹjọ (a o de ibẹ laipẹ):64

Emi ni Alfa ati Omega, Ipilẹsẹ ati opin, ni Oluwa wi, ẹniti O nbẹ, ti O ti wa, ti o si mbọwa, Olodumare.

Bayi, a nfi ẹsẹ kẹrin ati ikẹfa sọkan. Ọkan naa ni ọna mejeji. O wipe, “Si Ẹni naa ti o ti wa, ti o si wa, ti o 
si nbọ wa.” Kin ni o ngbiyanju lati gbe siwaju Ijọ? Ipo Rẹ gẹgẹbi Ọlọrun. Loni, awọn eniyan ngbiyanju lati fi ṣe 
wolii kan. Oun ju Wolii lọ. Awọn kan si gbiyanju lati fi ṣe Ọlọrun mẹta. Oun kii ṣe Ọlọrun mẹta. O jẹ Ọlọrun

kan to gbe ninu Ipo Iṣẹ mẹta, ifarahan mẹta ti Ọlọrun kan naa.

Ranti bayi, eyi ni Ifihan naa, ẹnikẹni ti o ba gbọ ọ, ti ko si pa ọrọ Iwe yii mọ, a o mu ipa tirẹ kuro ninu Iwe 
Iye. Jesu ko fi ara Rẹ han gẹgẹ bi Ọlọrun mẹta, ṣugbọn Ọlọrun kan ninu, Ipo Iṣẹ mẹta.
65

Ah, yoo lọ́rọ̀ pupọ laipẹ, nigbati a ba de Inu awọn Igba ijọ yẹn, ti a si ri ibiti wọn ti sọ otitọ naa nu. O fa 
ipinya nla ni Ipade Igbimọ ti Nikia. Awọn mejeji si yapa si iṣina. Wọn si ti ṣe ohun kan naa ni opin ọjọ yii 
lẹẹkansi. Bi wọn ti ṣe ṣaaju Ipade Igbimọ Nikia, nitoripe, igbimọ miran bẹẹ gẹlẹ yoo wa, ti o daju bi mo ṣe 
duro nibi yii.

Ijọ Katoliiki ati awọn ti o ku to tako wọn tẹlẹ yoo wa si isọkan papọ. Wo bisọbu agba ti Canterbury yẹn 
bayii, gbogbo wọn nṣe igbimọ papọ. Ko si si ẹkọ mẹtalọkan ninu Bibeli. Ọlọrun kan ni o wa. A si fihan nibi yii 
ninu Iwe Ifihan, wipe ki a le e fẹsẹ gbogbo Iwe Mimọ mulẹ nibi yii, Kristi si fi edidi Rẹ le e. Ohun ni yi. Bi 
ẹnikẹni ba mu kuro tabi ti o fi kun Un, a o mu orukọ ẹni naa kuro ninu Iwe Iye. Nitori naa, maṣe wa si eleyi 
pẹlu Imọ-tara-ẹni-nikan; Tọ eleyi wa pẹlu ọkan ati ero to ṣetan lati gba otitọ.

Ni ipade Igbimọ ti Nikia, wọn wa si ipinnu nla meji. Ah, ọpọlọpọ awọn baba igbagbọ ti ọjọ naa ni o ni ero 
meji to tako ara wọn. Ọkan ninu wọn gba mẹtalọkan gbọ. Ẹgbẹ keji si gbagbọ ninu Ọlọrun kan. Awọn mejeji 
ni o wa, ti wọn si lọ sinu iṣina bẹẹ. Awọn oni mẹtalọkan gbagbọ ninu Ọlọrun mẹta. Awọn oni Ọlọrun jẹ ọkan, 
si kuna gẹgẹbi ẹgbẹ kinni ṣe kuna. Nitori naa, awọn mejeeji kuna. Ṣugbọn otitọ niyi nibi.

66

Jesu ko lee jẹ Baba ara Rẹ. Bi O ba si ni baba miran lẹyin Ẹmi Mimọ, a jẹ wipe Ọmọ-Àlè ni. A loyun Rẹ 
latọwọ Ẹmi Mimọ, O si sọ wipe, Ọlọrun ni Baba Oun. Ẹmi Mimọ ati Ọlọrun nilati jẹ Ẹni kannaa, aijẹbẹẹ, O ni 
Baba meji. Matiu 1:18.

A si pe E ni Emmanuẹli, ti o tumọ si, “Ọlọrun wa pẹlu wa”. O sọ nigbati O wa laye wipe Oun ati Baba jẹ 
ẹnikan naa. Mo ti kọ ọpọlọpọ Iwe Mimọ sibi yii, nipa rẹ nitori ibeere ti o lee wa.

Nigbati a si ri I nibi yii ninu ipele mẹta Ipo Iṣẹ Rẹ: Ẹniti O ti wa, ti O si wa, ti O si nbọ wa, Olodumare. Ko 
si Ọlọrun mẹta ninu Iyẹn, Ọlọrun kan ni. Ni Igbimọ Nikia, ki wọn le ṣe eleyi, wọn gba mẹtalọkan, nitoripe 
awọn ara Romu ni oriṣa pupọ.

67

Wọn a maa gbadura si awọn baba-nla wọn to ti ku. Mo si ni Iwe Itan naa nibi, nibiti a ti le e ka a. Wọn 
ma a ngbadura si oku baba-nla wọn. Idi niyẹn ti wọn fi ni Cecelia mimọ, Marcus Mimọ, awọn mimọ mimọ 
mimọ to ti ku; nigbati Aposteli Peteru wipe “Ko si olulaja kan miran laarin Ọlọrun ati eniyan, bikoṣe Ọkunrin 
naa, Jesu Kristi.” Oun nikan ni.

Wọn nilati ni Ọlọrun to pe mẹta. Wọn ni Jupiter, Mars, Venus, ko si tọ lati ko gbogbo rẹ lori Ọlọrun kan. 
Nitori naa, wọn pin in si wẹwẹ, wọn si fi ipo Iṣẹ Ọlọrun mẹta ṣe Ọlọrun mẹta ọtọọtọ.
68

Ṣugbọn o sọ gbangba ninu Ifihan yii, Ẹniti Oun iṣe: “Emi ni Ẹniti O ti wa, ti O si wa, ti O si nbọ wa, 
Olodumare.” O wipe, “Emi ni Alfa ati Omega” - A titi de Y, gbogbo rẹ lati ibẹrẹ de opin; Ododo eti ipado, 
Ododo Sharoni; Baba, Ọmọ, Ẹmi Mimọ; Ẹniti o ti wa ri, ti o wa, ti o si nbọ wa; Gbongbo ati Iru Ọmọ Dafidi. 
Ọlọrun ni! Timotiu Kinni 3:16: “Laisi ariyanjiyan, titobi ni Ijinlẹ Iwabi Ọlọrun; nitori Ọlọrun Farahan ninu ara, 
awọn angẹli ri I, a gba A gbọ ninu aye, a gba A sinu ogo” Ọlọrun! Kii ṣe ẹni kẹta, tabi wolii kan; Ṣugbọn 
Ọlọrun Funrara Rẹ ti O farahan bi eniyan. Ranti pe Ifihan niyi.

Ọlọrun ni atetekọṣe ni Jeofa nla ti o gbe ninu Ọwọn Ina, to wa lori awọn Ọmọ Israẹli laginju, to si dari 
wọn. Ọlọrun niyẹn, tii ṣe angẹli Majẹmu naa. O sọkalẹ lori oke, gbogbo oke naa si gbina. Ina jade lati oke naa 
o si kọ Awọn Ofin Mẹwa. A pe E ni Ọlọrun Baba si awọn ọmọ rẹ, Iran Juu ti o yan.

69

Lẹyin naa, Ọlọrun yẹn kan naa farahan ninu ara ti a bi lati inu wundia kan, ti o da sinu ile-ọmọ Maria, o si 
gbe, O wa ninu agọ ara eniyan laarin awa eniyan. Ọlọrun yẹn naa ni o di ẹlẹran ara ti o gbe laarin wa. Bibeli 
sọ bẹẹ. Ọlọrun wa ninu Kristi. Ara naa ni Jesu. Ninu Rẹ ni ẹkunrẹrẹ Ọlọrun gbe ni iduro. O ko lee sọ ọ di 
mẹta bayii. Maṣe itẹbọmi si Ọlọrun mẹta. Ọlọrun kan ni o wa. Ọlọrun kan.

Bayii, Ọlọrun yii kan naa di eniyan. O wipe, “Mo jade lati inu Ọlọrun, mo si pada si Ọlọrun,” Lẹyin igba ti 
o kuro laye nipa iku, isinku, ajinde ati igoke-re Ọrun, Paulu pade Rẹ ni ọna Damasku, nigbati o si njẹ Saulu. 
Ohun kan si wipe, “Saulu, Saulu, kinni idi ti iwọ fi nṣe inunibini si Mi?”

70

O wipe, “Ta ni Iwọ?”

O dahun pe, “Emi ni Jesu.” Oun si jẹ Ọwọn Ina, Imọlẹ kan to fọ aposteli naa loju. O ti parada si ibi to ti 
wa. Jesu kan naa ti pada si Ọlọrun Baba lẹẹkansi. Idi niyẹn to fi sọ nibi yii pe, “Emi niyi, Olodumare” - ohun 
kan naa ti o jẹ ki o to di ara.



12Ifihan Jesu Kristi

Ara naa ti o gbenu rẹ ni a pe ni Jesu, tii ṣe Ọkunrin naa.

Ọpọlọpọ ẹyin Ijọ Oneness ni ẹ nṣe itẹbọmi ni Orukọ Jesu. Ẹ ṣi i. Ọpọlọpọ eniyan lo njẹ Jesu ninu aye 
loni, Ṣugbọn Jesu Kristi Oluwa kanṣoṣo ni o wa. A bii ni Kristi. Awọn Jesu pọ. Mo ti ba pupọ wọn pade. 
Ṣugbọn Jesu Kristi Oluwa kan ni O wa. Oun ni Ọlọrun.

71

Baba, Ọmọ ati Ẹni Mimọ kii ṣe orukọ, awọn apele ni wọn jẹ fun orukọ ẹnikan. O wipe, “Ẹ baptisi wọn ni 
orukọ ti Baba, Ọmọ, Ẹmi Mimọ.” Baba kii ṣe orukọ, Ọmọ kii ṣe orukọ, Ẹmi Mimọ kii si ṣe orukọ. Apele niwọn 
gẹgẹbi “Eniyan” Bẹẹ ni 'Ẹmi Mimọ', 'eniyan', 'ẹmi kan', 'Ẹmi Mimọ.'

Bi iwọ ba sọ wipe, “Ni orukọ Baba.” Wo awọn ti o jẹ baba ati awọn ọmọ-ọmọ. Wo awọn to jẹ eniyan nibi 
yii. Baba, ọmọ ati Ẹmi Mimọ ko tii sọ orukọ naa. Awọn apele orukọ kan ti njẹ Jesu Kristi Oluwa ni wọn.

Bayi ni Ijọ aposteli ṣe nṣe itẹbọmi ni ibẹrẹ. Mo si fẹ ki ẹnikẹni ki o fi Iwe Mimọ kan, tabi itan ijọ kan han mi 
ti a ṣe itẹbọmi fun Kristẹni kankan ni ọna ti o yatọ si orukọ Jesu Kristi ṣaaju igba ti a da Ijọ Katoliki silẹ. Awọn 
ni o gba ẹkọ adamọ itẹbọmi lorukọ Baba, Ọmọ ati Ẹmi Mimọ.

72

Ẹ mu Iwe itan yin wa, ẹyin akẹkọ itan aye. Ko si ohun ti o jọ bẹẹ. Lẹyin 304 A.D. ni itẹbọmi Mẹtalọkan 
bẹrẹ fun Ọlọrun Mẹtalọkan - Ọlọrun Baba, Ọlọrun Ọmọ, Ọlọrun Ẹmi Mimọ. Iwa Keferi ni. Ki ọsẹ yii to kọja, 
emi yoo ka a jade fun yin lati inu awọn Iwe Itan, a o si fihan ninu Bibeli. A n sọrọ lowurọ yii lori Ifihan Jesu 
Kristi, a si n fi daniloju ibi ti o ti wa, a ti bi o ṣe bẹrẹ. Pada si Otitọ, arakunrin. A ti wa ni opin Ọjọ.

Duro ki a fi mu Igba Ijọ Efesu yẹn, ki a fi we Laodikea, ki o si ri ohun to ṣẹlẹ laarin wọn. Iwọ yoo ri bi ohun 
yẹn ṣe yọ kẹlẹ kẹlẹ wọle. Wa si Igba Ijọ Luther, o wipe “Iwọ ni orukọ kan pe, iwọ wa laaye, ṣugbọn iwọ ti ku. 
Gbogbo Ijọ lo pa orukọ yẹn mọ titi di akoko yẹn. Nigba ti wọn si ni ipade Igbimọ Nikia ni 606, Lẹyin naa ni wọn 
pa orukọ yẹn ti, ti wọn si mu Ọlọrun mẹta jade ninu rẹ.

O sọ nibi yii pe, “Emi ni Ẹniti o ti wa, ti o si wa, ti o si nbọ wa, Olodumare” Dajudaju. O ni ẹda onipele 
mẹta ni aye. Nigba ti o wa laye, Oun jẹ ẹda onipele mẹta. Ni aye, O jẹ Wolii. Oun si tun jẹ alufaa ni Ọrun. 
Nigbati o ba si pada wa si aye lẹẹkansi, oun yoo jẹ Ọba. Wolii, alufaa, ati Ọba: Ẹni naa to ti wa, ti o wa, ti yoo 
si tun wa. Ẹni ti o ti wa ni Jesu, Wolii. Ẹniti O wa bayii ni alufaa kan, ti o nrubọ ẹmi - Olu alufaa ti a lee fi ọwọ 
ailera wa kan, ti o si fi ara Rẹ han wipe Oun wa laarin wa. Wolii, alufaa ati Ọba; ṣugbọn Ọlọrun kan naa.

73

Nigbati O wa laye, O jẹ wolii tii ṣe Ọrọ naa. Bibeli pe E ni ẹlẹri olododo. Ẹlẹri olododo ni wolii naa. Oun jẹ 
alufaa. O si jẹ alufaa bayi, nigbati o ba si de, Oun yoo jẹ Ọba. Bi o ba ṣi ifihan 15:3. Jẹ ki a ṣi I ki a wo bi yoo 
jẹ Ọba nigbati o ba de. Iwe Ifihan 15:3

74

Wọn si kọ orin ti Mose, Iranṣẹ Ọlọrun, ati orin ti Ọdọ-aguntan wipe, 'Titobi ati Iyanu ni awọn iṣẹ Rẹ, 
Oluwa Ọlọrun Olodumare, ododo ati otitọ ni ọna Rẹ, Iwọ Ọba awọn eniyan Mimọ.

Kin ni Oun jẹ ni aye? Wolii. Bawo ni awọn eniyan ṣe mọ wipe wolii ni? O ṣe ami Mesaya, tii ṣe Wolii 
kan. Ah, Ibukun ni fun orukọ Oluwa! Bawo ni wọn ko ṣe da A mọ? Nitori pe wọn nwo nkan miran. Oun siṣe 
ami ti Mesaya, wọn ko si feti sii. Wolii ni Oun.

75

Mose wipe, “Oluwa Ọlọrun yin yoo gbe Wolii kan dide bii ti emi. Yoo si ṣe, ẹniti ko ba gbọ ọrọ wolii yii, a 
o ge wọn kuro laarin awọn eniyan”

Wolii ni o jẹ ni aye. Nitoripe o jẹ kinni? O je ẹlẹri Olododo si Ọrọ Ọlọrun. Amin. Oun ni Ọrọ Ọlọrun to 
farahan-fayeri. Ihinrere ti Johanu, ori kinni: “Ni atetekọṣe ni Ọrọ wa, Ọrọ naa si wa pẹlu Ọlọrun, Ọlọrun si ni 
Ọrọ naa. Ọrọ naa si di ara, O si nbawa gbe.” Oun ni eleri otitọ ati olododo si Ọrọ ainipẹkun ti Ọlọrun. Oun ni 
Ọrọ Ọlọrun.

Niwọn igba ti o jẹ Ọrọ naa, Oun jẹ wolii kan; nitori pe Ọrọ Ọlọrun san jade ni inu Rẹ, ti o si nsọ kiki Ọrọ 
Ọlọrun. “Emi ko lee ṣe ohunkohun ninu ara Mi ṣugbọn ohun ti Baba Mi ba fi han Mi lati ṣe. Kii ṣe Emi ni o nṣe 
Iṣe naa; ṣugbọn Baba Mi to ngbe ni inu Mi, Oun lo nṣe iṣe Rẹ. ”Ọkan ni Emi ati Baba Mi jasi“ ”Baba Mi ngbe 
Inu Mi“ ni Jesu, Ọkunrin naa wi, agọ Ọlọrun naa.

Ọlọrun ni awọn apele pupọ. Jehofa, Jehofa-Jireh, Jehofa-rafa, Jehofa-Manase. Wọn pọ. O ni awọn 
apele pupọ: ododo Sharoni, Itanna Ipado, Irawọ Owurọ, Baba, Ọmọ, Ẹmi Mimọ - gbogbo iwọnyi. Ṣugbọn O 
ni orukọ eniyan kan. Ọlọrun ni orukọ kanṣoṣo, ohun si ni Jesu Kristi Oluwa.

76

Nigbati a bii ni Kristi Oluwa, lọjọ kẹjọ, Ẹmi Mimọ pe Orukọ Rẹ ni Jesu. Iya Rẹ ṣe ikọla fun, a si pe ni 
Jesu. A bii ni Kristi kan, gẹgẹbi a ti bi mi ni Branham kan. Mo jẹ Branham, nigba ti a bi mi, a si fun mi ni orukọ 
William. Amin. Bẹẹ ni a bi I ni Kristi, Olugbala, ni ọjọ kẹjọ, a fun Un ni orukọ Jesu. Oun ni Oluwa Ogo ti a 
fihan-fayeri. Nitori naa, Oun ni Jesu Kristi Oluwa, Ọlọrun Ogo to farahan laarin wa. Ohun niyẹn.

Ni aye, Wolii kan ni; ninu Ogo, Oun jẹ alufaa, O npada bọ gẹgẹbi Ọba. Ah! Mo nifẹ iyẹn! Wolii ni, o jẹ 
ẹlẹri olododo ti Ọrọ naa; alufaa ni pẹlu ẹjẹ ara Rẹ niwaju Ọlọrun; Ọba ni, O jẹ Ọba awọn eniyan mimọ. Kii ṣe 
Ọba aye, awọn eniyan mimọ ni. A ni awọn ọba aye lori awọn eniyan; ṣugbọn awa ni Ọba tiwa pẹlu, ati Ijọba 
kan. Idi niyẹn ti a fi nhuwa ti o yatọ.

77

Gẹgẹ bi mo ti sọ fun Iyawo mi nigba kan. A nlọ si ile itaja, a si ri iyanu kan, ni asiko ooru - a ri obinrin kan 
to wọ aṣọ sọrun. Mo wipe, “Ohun to sajeji niyẹn, bi o ba ṣe wipe mo ni ẹrọ iya-woran ni, emi iba ya fọto 
obinrin yẹn nitoripe obinrin kinni niyẹn to wọ aṣọ obinrin, ti o wọṣọ bi o ṣe yẹ ki obinrin wọsọ.

Iyawo mi wipe, “Bill, kin ni idi ti awọn eniyan wa fi nwọṣọ bẹẹ?

Mo wipe, “Kii ṣe awọn eniyan wa; awọn eniyan Ọlọrun ni awọn eniyan wa. Awọn eniyan Ọlọrun nfẹ Iwa 
Mimọ”

O wipe, “Ṣe wọn kii lọ sile isin ni?”

Mo wipe, “Obinrin kan wa nibẹ yẹn to jẹ akọrin nile isin kan nihin”

“O dara, kin ni idi rẹ?”

Mo wipe, “Nitoripe, wọn ko kọ wọn yatọ siyẹn” Bẹẹ ni.

Iyẹn ni Ijọ ti ara yẹn, a o si kọ nipa wọn lọsẹ yii - Ijọ ti ẹmi ati Ijọ ti ara. Gbogbo wọn nda lọ sinu Ijọ wọn, 
gẹgẹ bi Iwe Mimọ ti sọ ni Iwe Ifihan 17, wọn yoo ṣe bẹẹ. Wọn ti npada lọ bayi, gbogbo wọn ti n huwa bẹẹ, 
wọn ndi ẹgbẹ-ẹlẹsin-to-feniyan-sadari-dipo-Ẹmi-Mimọ. Wọn n yangan, “A ti di ẹgbẹ nla, a ṣe eyi”

78

Ko ri bẹẹ ni ibẹrẹ - wọn mu gbogbo agbara ti Ijọ, wọn si gbe e wọ bisọbu kan tabi Popu kan. Ọlọrun wa 
ninu Ijọ Rẹ, laarin awọn eniyan Rẹ, o si nfi ara Rẹ han laarin awọn ọmọ Ijọ, nibi gbogbo.

O wipe, “Ṣe awa kii ṣe ara Amẹrika ni?”

Mo wipe, “Rara. A ngbe nibi yii, awa kii ṣe ara Amẹrika.

Kristẹni ni wa. Ijọba wa wa ni Ọrun“

Bi Iye wa ba si ti ọrun wa nigba naa, a n ṣe bẹẹ, nitori pe, Iye wa wa lati ibi mimọ. O yatọ, a wọsọ yatọ.79

Awọn obinrin to wa nibẹ ni irun gigun, wọn kii si fi ọda kun oju wọn, kii wọ aṣọ penpe. Wọn wọ aṣọ 
obinrin to kan ilẹ, wọn si ni irun gigun. Nitori naa, Iwa ẹda ti Ijọba Ọlọrun nsapa lori wa. Awọn ọkunrin kii mu 
siga, jẹ taba, parọ, jalè. Ẹmi wọn wa lati ibi mimọ. O mu ki wọn huwa mimọ, wọn mọ ẹnikẹji wọn gẹgẹbi 
arakunrin wọn. Ohun niyẹn.

A jẹ ti Ijọba kan, a si ni Ọba kan. Oun si ni Ọba awọn eniyan Mimọ. Ọrọ naa “Mimọ” Si jade wa lati inu, 
isọdi-mimọ. Nigba ti a ba sọ ẹnikan di Mimọ, Kristi, Ẹmi Mimọ nwọ inu ọkan lọ. Bi ẹnikan ti o jẹ ohun elo ti a 
sọ di mimọ fun Ọlọrun, Kristi, Ọba naa, Ẹmi Mimọ yoo wọnu ọkan naa. Ọba kan ni ilẹ - Ijọba kan. Amin! Bi 
gbogbo ẹda rẹ ba ngba idari ti Ọba awọn eniyan Mimọ, O wa ninu Ijọba naa. Gbogbo Ijọba aye ni a o mi, ti a 
o si jo danu nipa agbara ado oloro, ṣugbọn Bibeli wipe, awa ngba ijọba kan ti a ko lee mi. Ọba awọn eniyan 
Mimọ.

Mo fẹ ki ẹ kiyesi awọn ami Kristi pẹlu ninu Bibeli ati ni aye yii. Ni aye, Oun ni wolii kan. Ṣe o gba Iyẹn 
gbọ? Wolii ni Ọrọ naa. A mọ Iyẹn. Ọrọ naa “Wolii” tumọ si Olutumọ Ọrọ naa lati ọrun. A kọ Ọrọ Ọlọrun silẹ, 
wolii si ni Ẹni Ọlọrun ninu rẹ.

80

O mọ wipe, a pe wolii ni Majẹmu Laelae ni “Ọlọrun.” Melo ninu yin lo mọ iyẹn? Jesu wipe, “Bi wọn ba pe 
wọn ni Ọlọrun… Ṣe a ko ha ti kọ ọ ninu ofin yin pe, 'Ọlọrun ni ẹyin'? Bi wọn ba si pe wọn ni Ọlọrun, awọn ti 
Ọrọ Ọlọrun tọ wa (Awọn wolii) bawo ni ẹ sẹle da Mi lẹbi nigbati Mo wipe, Emi ni Ọmọ Ọlọrun?”

Nitori a pee ni “Ọlọrun” nitoripe o gbe Ọrọ Ọlọrun ninu Rẹ, “bayi ni Oluwa wi,” nitorina, ọrọ ti a pe ni 
“wolii” tumọsi wipe, ẹniti a ko lee ba Ọrọ rẹ jiyan. Ọlọrun wipe, “Bi ẹnikan ba wa laarin yin ti o jẹ ẹni ẹmi, tabi 
wolii, Emi Oluwa yoo ba a sọrọ. Bi ohun ti o sọ ba ṣẹlẹ, nigba naa, feti sii, nitori Emi wa pẹlu rẹ. Ṣugbọn bi 
ko ba ṣẹlẹ, nigba naa, ẹ ma feti si i, Emi ko ran an.” Bi o ṣe lee mọ niyẹn.

81

Lẹyin naa, itumọ Ọrọ Ọlọrun nipa agbara Ọlọrun ni lati ba ifihan si Ijọ to gbẹyin yii mu. Ọlọrun 
Olodumare ni. Ni aye, oun jẹ wolii kan, tii ṣe ẹyẹ Idi. Awọn melo ni o mọ wipe a ka wolii kan si ẹyẹ Idi?

Ẹyẹ Idi jẹ ẹyẹ to lagbara julọ ti a ni. Bi awọn kan ba na iyẹ wọn, o gun to ẹsẹ bata mẹrinla lati igun kan si 
ikeji. O le fo lọ soke rere to bẹẹ, ẹyẹ miran to ba gbiyanju lati tẹle e, yoo tuka. Awọn Iyẹ ẹyẹ naa yoo yọ danu,
82

oun yoo si tuka. Nitori kinni? A da a ni ọna ọtọ. Ki si ni anfani rẹ bi o ba le fo lọ soke rere ti ko si ni riran lati ri 
ilẹ?

Bi o ba sọ nipa oju àṣá! O yẹ ki o ri oju ti Idi. Àṣá le ri ọmọ adiyẹ. Bẹẹ ni. Ohun to ṣe awọn àṣá ọjọ oni 
niyẹn. Ṣugbọn, bi àṣá ba gbiyanju lati tẹle idi, yoo ku. Oun ko ni le mi rara. Ko lee de ibi giga ti idi le lọ sii. Idi 
si ni oju, to fi lee ri ibi to jinna rere nigbati o ba de ibi giga. Idi niyẹn ti Ọlọrun fi pe awọn wolii Rẹ ni Idi. Yoo 
goke pupọ, idi ni. O le ri ohun to jinna.

Kristi lori ilẹ aye si jẹ Idì. Nigbati o ku, o jẹ alufaa. Iyẹn ni o sọ ọ di Ọdọ-aguntan. Sẹ bẹẹ ni? Nigba ti o ba 
side pada, yoo jẹ Ọba, nitori naa yoo jẹ kiniun. Amin. Kiniun ẹya Judah. Amin. Oun jẹ Idì, Ọdọ-aguntan ati 
Kiniun. Amin, Baba, Ọmọ ati Ẹmi Mimọ; wolii, alufaa ati Ọba; Ẹni ti o ti wa, ti o wa, ti o si nbọ wa, 
Olodumare, Alfa ati Omega - lati atetekọṣe titi de opin, Ọlọrun ainipẹkun.

83

Mo fẹ beere lọwọ ẹyin ẹni ọwọn ti Ijọ Katoliki, ti ẹ pe Iyẹn ni ọmọ ainpẹkun, ọmọ Ọlọrun lati ainipẹkun. 
Wipe Jesu ọmọ ainipẹkun pẹlu Ọlọrun. Bawo ni ẹ sẹ lee sọ ohun bẹẹ. Alaimọkan ti ko kawe ni mi, ṣugbọn 
mo mọ dara ju iyẹn lọ. Ọrọ ti a pe ni “Ọmọ” nilati ni ibẹrẹ. Nitori naa, bawo ni ọmọ ṣe le jẹ ainipẹkun? 
Ainipẹkun ko ni ibẹrẹ, ko si ni opin. Nitori naa, ko le jẹ ainipẹkun ọmọ, ki o si ni ibẹrẹ, nitori ko si ọmọ ti ko ni 
ibẹrẹ, tabi ọmọ to jẹ ainipẹkun. Ọmọ kan ni ibẹrẹ, nitori naa, ko lee jẹ ainipẹkun.

84

Ṣe o rii, Oun ni Ọlọrun ainipẹkun, kii ṣe ọmọ ainipẹkun. Ogo ni fun Ọlọrun! Olodumare, Jeofa-Jire, 
Jeofa-rafa, ti o farahan ninu ara. Ninu Rẹ ni Ẹkunrẹrẹ Ọlọrun ngbe ni iduro.

Ni ọjọ Pẹntikọsti nigba ti Ọwọn Ina yẹn wa sori awọn eniyan, njẹ o kiyesii? O pin ara Rẹ. Ẹla ahọn Ina 
duro le wọn lori - Ina bi ẹla ahọn duro sori olukuluku wọn. Kin ni Ọlọrun nṣe? O npin ara Rẹ sinu Ijọ naa, o 
nfun obinrin, ọkunrin, ati gbogbo wọn ni ipa kan ninu Ẹmi Rẹ, O npin ara Rẹ sinu Ijọ Rẹ.

85

Bawo ni ẹni kan ṣe lee wa sọ wipe, “Popu ni ẹni Mimọ naa?” Tabi, “Bisọbu ni ẹni mimọ naa?” Kristi ni 
Ẹni Mimọ naa, tii ṣe Ẹmi Mimọ to ngbe inu wa. Bawo ni o ṣe le sọ wipe, ọmọ Ijọ ko ni ohun kan lati sọ? 
Olukuluku yin ni ohun kan lati sọ. Olukuluku ni o iṣẹ lati ṣe. Olukuluku ni o nilati gbe Iṣẹ ohun Ọlọrun naa. 
Ogo ni fun Ọlọrun!

Ẹmi Mimọ pin ara Rẹ ni ọjọ Pẹntikọsti. Ọlọrun npin ara Rẹ. “Lọjọ naa ni Iwọ yoo mọ pe, Emi wa ninu 
Baba, Baba wa ninu Mi; Emi ninu yin, ati ẹyin ninu Mi”, Lọjọ naa ti Ẹmi Mimọ lori gbogbo, ninu gbogbo ati 
nipasẹ gbogbo yin. Amin. Ohun ni yẹn.

Ẹmi Mimọ ni ẹtọ lati siṣẹ nibikibi ti O ba fẹ, lori ẹnikẹni ti o fẹ. Iwọ ko nilati gba ohun ti bisọbu kan tabi 
alufaa kan sọ. Ẹmi Mimọ nikan ni alufaa wa. Bẹẹ ni. Olu alufaa. Bayii, O jẹ Wolii, alufaa ati Ọba.

Ati lati ọdọ Jesu Kristi, ẹlẹri olootọ, akọbi ninu awọn oku, ati alaṣẹ awọn Ọba aye. Ẹniti O fẹ wa, ti O si 
wẹ wa ninu ẹjẹ Rẹ kuro ninu ẹsẹ wa.
86

Ọrọ yẹn 'wẹ wa' ni ede Giriki tumọ si 'tusilẹ'. O tuwasilẹ kuro ninu ẹsẹ wa. A de wa mọ aye tẹlẹ nipa ẹsẹ 
wa. Awa ko lee riran, a ko lee gbọran, a ko ni oye nipa Ọrun tabi ohunkohun. Ṣugbọn nigbati ẹjẹ naa sọkalẹ, 
o ge okun to de wa, a ni itusilẹ.

Mo ka itan kan ni igba kan. O le ba ibi yii mu. Agbẹ kan mu ẹyẹ igun kan, o si de e mọlẹ. O wipe, “emi 
yoo kọ awọn igun ti o ku lọgbọn”. Nitori naa, o fi okun kan de igun naa. Igun naa si fẹrẹ ku nitori ebi. O ti di 
alai-lokun ti o fẹrẹ ẹ ma le rin mọ.

87

Gẹgẹ bẹẹ ni awọn Ijọ ẹlẹkọ adamọ wọnyi ti de ọpọ mọlẹ. Wọn wipe, “Ibiti iwọ lee lọ de ọ mọlẹ ni. Ọjọ iṣẹ 
iyanu ti pari. A ti de ọ mọlẹ. O pari. ”Ko si ohun ti njẹ Ẹmi Mimọ. “Oun kii fi ede miran sọrọ bi o ṣe ri tẹlẹ”

Ọlọrun ni. Oun sa jẹ ọkan naa lana, loni ati titi Lae, Heberu 13:8, o ngbe ninu gbogbo Ijọ. A o de inu rẹ 
lẹyin ipilẹ ti owurọ yii. Oun ni Ọlọrun to ngbe ninu Igba Ijọ kọọkan. Oun yoo gbe ninu Igba Ijọ kọọkan, yoo si 
gbe ninu awọn eniyan Rẹ fun gbogbo ainipẹkun, nitori a ti ni Iye ainipekun ninu wa bayi.

Nitori naa, Ijọ ẹlẹkọ adamọ yii ti de e mọlẹ. Wọn wi pe, “Akoko iṣẹ iyanu ti kọja lọ. Ko si nkan to njẹ 
Iwosan lailo oogun mọ.” Igun, ẹni ẹlẹni yii sa ntọ kiri ilẹ; titi ti o fi rẹ ẹ, ti ko lee gbera mọ.
88

Lọjọ kan, ọkunrin rere kan nkọja lọ. O wipe, “Woo, ẹyẹ igun yẹn. Mo kaanu rẹ pupọ. Boya, o ti njẹ ọka 
agbẹ yẹn. O saa nilati jẹun. Ko si mọ ohun miran. O sa njẹ ọka ni tirẹ ni. Ọkunrin yii mu, ọbẹ, o si ge okun 
yẹn kuro. O tusilẹ.

Awọn Igun ti o ku si tun de, wọn si wipe, “Wa Johnny Crow, jẹ ki a lọ si guusu. Akoko otutu ti de tan.

Ṣe o mọ ohun to ṣẹlẹ? Igun yẹn yoo sa rin de ibi ti o maa nde tẹlẹ, yoo si wipe, “ko ṣeeṣe fun mi. Ko wa

fun ọjọ oni” A ko lee ṣe. A tide e mọlẹ pẹ, to bẹẹ ti o ro wipe, a si de oun sibẹ.

Bi o si ti ri pẹlu ọpọ eniyan niyẹn. A ti de wọn mọlẹ pẹlu ẹkọ kẹkọ ati Ijọ ẹlẹkọ adamọ to ti ọdọ Iya agbere 
wa lẹyin lọhun yẹn, ti o nsọ fun ọ pe, Jesu Kristi kii ṣe bakan naa mọ, ko si si iwosan nipa agbara Ọlọrun, ko 
si ibaptisimu Ẹmi Mimọ loni, ko si gbogbo nkan wọnyi to jẹ otitọ. A ti de ọ mọlẹ pẹ titi, tobẹẹ ti iwọ ro wipe, a 
de ọ mọlẹ sibẹ.

89

Ọkunrin rere naa, Kristi fi ẹjẹ Rẹ silẹ ki o le wẹ ẹṣẹ wa nu. Kin ni ẹṣẹ? Mo beere ki ẹnikẹni sọ itumọ ẹsẹ 
fun mi? Ẹṣẹ ni aigbagbọ. Otitọ niyẹn “Ẹniti ko gbagbọ, a ti da a lẹbi na” Ẹṣẹ rẹ nikan ni o si di ọ lọna ominira 
rẹ. Ọlọrun ti ge aigbagbọ rẹ kuro, ṣugbọn a ti fi ẹkọkẹkọ de ọ to bẹẹ ti o ro wipe, a de ọ sibẹ - ebi si n pa ọ ku 
lọ, o ntọ kaakiri.

Emi jẹ Pirẹsibiteria, emi jẹ Mẹtọdisti, emi jẹ Baptisti.

Emi jẹ Church of Christi. Wọn sọ fun mi pe akoko iṣẹ Iyanu ti kọja lọ. Ko si ohun to jọ bẹẹ“

Iwọ Igun ti ebi ti fẹ pa ku! Iwọ ko ṣe wa kalọ ni owurọ yii? Iwọ ko ṣe fo lọ? Halleluyah! Dide pẹlu iyẹ apa ti 
owurọ, ki o si fo lọ sinu oorun ododo, pẹlu iwosan iyẹ apa a rẹ. Amin. Ohun niyẹn. Bẹẹ ni arakunrin. 
Arabinrin. Ah, ẹniti ọmọ ba ti sọ di ominira, ti di ominira nitootọ. Bẹẹ ni, sa.

“O dara, Oluṣọ-aguntan mi sọ pe, ko si otitọ nipa iyẹn”.90

Bibeli sọ pe, iwọ ti di ominira. Bẹẹ ni. O ti dominira.

“Ijọ mi…..”

Ge ara rẹ kuro. O ti wẹ wa mọ, o ti tu wa silẹ kuro ninu Ijọ ẹlẹkọ adamọ ninu ẹjẹ ara Rẹ. O si ti sọ wa 
dominira ki a lee ronu funra wa, ki a sọrọ funra wa, ki a gbe isiṣẹ fun ara wa.

“Bi mo ba pada lọ sọ fun Oluṣọ-aguntan pe mo nilati tun itẹbọmi ṣe, oun yoo….”

Bi iwọ ba gba pe, 'Mo ti dominira' nkọ? Ifihan ni eleyi. O dara. O ti dominira! Bi a ba ti fi omi wọn ọ ni 
orukọ, “Baba, Ọmọ ati Ẹmi Mimọ” adagun omi wa nibi yii fun itẹbọmi lowurọ yii, Oun wa ninu rẹ. Bẹẹ ni, Sa. 
Fifi omi wọn ọ ko tọna.

Nitorinaa, a ko de ọ mọlẹ mọ. O ti wa lominira, ṣugbọn o ṣeeṣe ki iwọ ma tii mọ bẹẹ. Ṣugbọn jẹ ki nsọ 
fun ọ lowurọ yii pe, Bibeli sọ pe a ti tun wa silẹ kuro ninu ẹṣẹ aigbagbọ wa, ki a lee gba ifihan Jesu Kristi. Ma 
a lọ ni Ominira! O ko nilati fetisi ohun ti Ijọ kan le sọ nipa rẹ. Gba ohun ti Ọlọrun sọ nipa rẹ. Ifihan Rẹ niyii to 
nsọ ohun ti Oun jẹ.

“Mo ti maa ngbagbọ wipe, Ọlọrun Baba ni Irugbọn funfun kan ti oun, ọmọ si jẹ ọdọkunrin kan, Ẹmi Mimọ 
si jẹ Iranṣẹ wọn” Arakunrin, igbagbọ keferi niyẹn. Keferi ni. Iwọ gba Ọlọrun mẹta gbọ?
91

Kin ni ofin Ọlọrun kin ni? “Gbọ Israẹli, Emi ni Oluwa Ọlọrun rẹ, Ọlọrun kan” Ohun niyẹn. Ọlọrun kan ni, 
kii ṣe Ọlọrun mẹta. O siṣẹ ninu Ipo iṣẹ mẹta. Oun jẹ Wolii, Alufaa ati Ọba. Oun si jẹ Idi, Ọdọ aguntan ati 
Kiniun. Oun ni Itana afonifoji, ododo Sharoni, ati Irawọ owurọ. Oun ni gbongbo ati Iru Ọmọ Dafidi. Baba, 
Ọmọ, Ẹmi Mimọ, Oun ni gbogbo rẹ, ṣugbọn ọkan ni oun. Ọlọrun kan ni. Awọn apele Rẹ ni wọn yẹn, ṣugbọn 
Ọlọrun kan ni o wa.

Ko si ẹnikẹni ninu Bibeli, tabi ninu Itan (titi ti Ijọ katoliki fi de) ti a baptisi ri ni orukọ Baba, Ọmọ, Ẹmi Mimọ.

Bi iwọ ba lee fi ibiti o wa han mi, kọ ọ wa sibi yii fun mi lalẹ yii, emi yoo rin jade kuro ninu isin yii, n o sọ 
wipe, “Alagaba-gebe ni mi. Mo ti kọ awọn eniyan ni iṣina”.
92

Bi iwọ ba lee fi Iwe Mimọ kan han mi, tabi Itan kan ti o fi han, ibiti a ti ṣe itẹbọmi fun ẹnikẹni ni orukọ 
Baba, Ọmọ, Ẹni Mimọ, ṣaaju ipade Igbimọ Nikia, wa fihan mi. Emi yoo fi ami si ẹyin mi, lati rin la 
Jeffersonville kọja, ki iwọ si wa lẹyin mi pẹlu fere to ndun. Emi yoo kọ akọle si ẹyin mi pe. “Wolii eke to nṣi 
awọn eniyan lọna”

Iwọ Oluṣọ-aguntan to wa nibi lowurọ yii, ti o nṣe itẹbọmi to kuna, o yẹ ki o gba mi laaye ki n ṣe bẹẹ si ọ.

Kin ni bayi? Ifihan niyii. Ifihan naa niyii, Ẹmi Mimọ si niyii - tii ṣe Kristi ti o nran Iṣẹ Rẹ si awọn Ijọ. Feti sii. 
Gbọ ọ. Ohun ti Bibeli kọ ni niyẹn.
93

Nibo ni iṣina yẹn ti wa? Bi ko ba ni bi ọ ninu, ki o si mu ki o ma wa mọ ninu ọsẹ yii. Mu Iwe “Ipade Igbimọ 
Nikia,” Ki o si mu “Babiloni Meji Naa ti Hislop kọ.

Bayii, awọn Itan ti Josephus kọ dara, ṣugbọn apapọ awọn gbolohun kan pere ni o kọ nipa Kristi. O wipe, 
Ọkunrin kan wa ti a pe ni Jesu, to nlọ kaakiri, to n wo awọn eniyan san, o si ku, tabi Pilatu pa a, tabi Hẹrodu 
pa a. Lẹyin naa, awọn ọmọ ẹyin rẹ lọ ji oku rẹ gbe, wọn si gbe e pamọ. Ni alẹ ọjọ kọọkan, wọn yoo lọ ge diẹ 
ninu ara rẹ, wọn yoo si jẹ ẹ. Nitori naa, wọn jẹ ajẹniyan. Ṣugbọn awọn Kristẹni njẹ Onjẹ alẹ Oluwa. Ṣe o ri 
ọkan ẹni ara. Josephus ko tọ́ lati gbọ ọrọ rẹ.

Ṣugbọn mu Iwe Foxe, 'Iwe Awọn Ajẹriku Kristi'. Iyẹn jẹ akọsilẹ to lẹsẹ nlẹ. Ẹni melo ni o ti kaa ri? 
Dajudaju. Iwe “Awọn Iran Akọkọ” Penberman kọ tabi “Awọn Babiloni Meji Naa” ti Hislop kọ, tabi awọn itan to 
lẹsẹ-nlẹ. Awọn to lẹsẹ-nlẹ ju ti a ni si ni, Igbimọ Nikia ati 'Ṣaaju Igbimọ Nikia.' Ẹ o si ri nibẹ wipe, ko si itẹbọmi 
awọn apele nibẹ. Ko si rara.

94

Mu Iwe Mimọ, ki o si woo, bi a ba ri ẹnikan ninu Bibeli ti wọn ṣe itẹbọmi fun ni Orukọ Baba, Ọmọ, Ẹmi 
Mimọ. O duro fun Ọlọrun Mẹta. O wa fun ayẹyẹ ibọrisa, awọn keferi. Ẹsin Katoliiki kii sii ṣe ohun miran 
bikoṣe esin keferi ti wọn fi sabẹ Isin Kristẹni. Lati Inu Ijọ Katoliiki ni Martin Luther ti jade. Lẹyin naa, John 
Wesley, Baptisti, Piresibiteria ati bẹẹ, bẹẹ lọ.

Ṣugbọn ni ipin ọjọ, ilẹkun kan wa ti o si otitọ jade lẹẹkansi, wipe Bibeli jẹ otitọ. A si gbagbọ wipe wolii nla 
kan wa ti o nilati wa si aye lopin ọjọ yii, o si nbọ. Kiyesii. Oun yoo ni Ijọ kan. Bayii, a ri eleyii.

Ranti bayi pe, ifihan naa niyi. Iwo ko gbọdọ yọ kuro ninu rẹ. Ipenija wo niyi! Fi ẹnikan han ninu Bibeli, ibi 
kan pere ti wọn ti ṣe itẹbọmi ni orukọ Baba, Ọmọ ati Emi Mimọ, tabi ti wọn ti fi omi wọn ẹnikẹni (wa iyẹn ninu 
Bibeli) fun imukuro ẹsẹ wọn. Ko ṣẹlẹ ri.

95

Gbogbo eniyan, bi o ti wu ki a ti baptisi wọn, nilati pada wa, ki wọn ṣe atunṣe pẹlu orukọ Jesu Kristi lati 
lee gba Ẹmi Mimọ.

Iṣe Awọn Aposteli 19, Paulu kọja lọ ni Igberiko Efesu, o si ri awọn ọmọ ẹyin kan. Wọn nṣe isọji nla. Wọn 
si tẹlẹ ọkunrin kan to n jẹ Apollo, ti o jẹ agbẹjọro kan ti o ti gbagbọ, ara Baptisti to gba Johanu Onitẹbọmi gbọ 
ti o si n fi mulẹ nipa Iwe Mimọ wipe, Jesu ni Kristi.

Paulu kọja lọ, O si ni Aquila ati Priskilla ni ori kejidinlogun Iṣe Awọn Apostoli. O si lọ si apejẹ pẹlu Aquila 
ati Priskilla. Wọn sọ fun Paulu nipa Ọkunrin naa. Wọn lọ feti si i. O feti si iwaasu rẹ lalẹ ọjọ naa.

Paulu wipe, “Ọkunrin naa gbiyanju. Iyẹn dara. ”Ṣugbọn, njẹ Iwọ ti gba Emi Mimọ lati Igba ti o ti gbagbọ?

O wipe, “Ṣe ẹyin ti gba Ẹmi Mimọ lati igba ti ẹ ti gbagbọ?

Ẹnikan wipe, “A ko ṣe bẹ yẹn kọ ọ silẹ”

Mo tako iyẹn. Mo ni ede Giriki rẹ nibi yii, ati Heberu pẹlu. Bibeli sọ ọ ni Giriki, Heberu ati Aramaiki pẹlu. Mo 
ni gbogbo wọn nibi yii. O wipe, “Ṣe ẹ ti gba Ẹmi Mimọ lẹyin ti o ti gbagbọ?” Bẹẹ ni.

O wipe, “Awa ko tilẹ mọ wipe Ẹmi Mimọ kan wa”.97

Nigba naa, O wipe, “Kin ni a baptisti yin si?”

Wọn wipe, “A ti ṣe itẹbọmi lati ọwọ ẹniti o baptisi Jesu Kristi Oluwa. A ti baptisti wa si itẹbọmi Johanu” O 
ṣeeṣe ki o jẹ ni odo kan naa, ẹnikan naa ni.

Paulu wipe, “Iyẹn ko siṣẹ bayi. Oun sa ṣe itẹbọmi si ironupiwada, kii ṣe fun imukuro ẹṣẹ”.

Diẹ ninu ẹyin Oneness ṣe itẹbọmi ni ọna to kuna. Ẹ ṣe itẹbọmi fun igbala. Omi ko gba eniyan la; ẹjẹ naa 
ni, Ironupiwada ni a nṣe si igbala - kii ṣe itẹbọmi si atunbi. Rara sa. Atunbi nwa nipa Ẹmi. Itẹbọmi jẹ iṣẹ ti òde 
ara lẹyin ti iyipada ti ṣẹlẹ ninu ẹmi. O dara.

Kiyesi. O wipe, “Ṣe ẹ ti gba Ẹmi Mimọ lẹyin ti ẹ gbagbọ?98

Wọn wipe, awa ko mọ nipa Ẹmi Mimọ rara“

O wipe “Bawo ni a ṣe tẹyin bọmi?

Wọn wipe, “A ti ṣe itẹbomi ti Johanu fun wa”

O wipe, “Lotitọ ni Johanu ṣe itẹbọmi si Ironupiwada, ti o wipe, ki ẹ gba Ọdọ-aguntan naa gbọ, Irubọ to 
nbọ naa - Jesu Kristi.”

Nigbati wọn gbọ eleyi, a ṣe itẹbọmi fun wọn lẹẹkansi, ni Orukọ Jesu Kristi. Paulu si gbe ọwọ le wọn, 
wọn si gba Ẹmi Mimọ, wọn fi ede titun sọrọ, wọn si sọtẹlẹ.



17Ifihan Jesu Kristi

Sọ fun mi bi kii ba ṣe Iwe Mimọ niyẹn, si fihan mi ibi ti a ti ṣe itẹbọmi lọna miran ninu Majẹmu Titun yatọ 
si Orukọ Jesu Kristi Oluwa. Fihan mi Agabu mimọ ati gbogbo awọn ti a tẹbọmi titi di igba Igbimọ ti Nikia. 
Gbogbo wọn ni a ṣe Itẹbọmi fun ni orukọ Jesu Kristi. Awọn akiri-waasu gbin Papa ihinrere pelu Orukọ Jesu 
Kristi.

Ṣugbọn nigbati Ipade Igbimọ Nikia de, wọn nilati ni Ọlọrun mẹta. Wọn mu Jupita, wọn yipada si Paulu. 
Wọn mu Venus, wọn sọ ọ di Maria. Wọn ni oriṣiriṣi Oriṣa, oriṣiriṣi eniyan mimọ, ati nkan bẹẹ, wọn si ṣe 
itẹbọmi si Ọlọrun mẹta, wọn si fi fun awọn to tako Ijọ Katoliiki nigba kan - ri. Wọn si gba a sibẹ.

Ṣugbọn Imọlẹ aṣalẹ ti de bayi. Wolii wipe, “Imọlẹ yoo wa ni akoko aṣalẹ”100

Imọlẹ yoo wa nigba aṣaalẹ

Iwọ yoo ri ọna si ogo

Ni ọna ti omi, ni imọlẹ ọjọ oni

Ti a sin ọ ni orukọ Jesu

Tọmọde, tagba, ronupiwada ẹṣẹ rẹ.

Ẹmi Mimọ yoo kun ọ.

Imọlẹ Irọlẹ ti de

Otitọ ni pe, Ọlọrun ati Kristi jẹ ẹnikan.

Ṣe Iwọ gbagbọ bi? Peteru sọ lọjọ Pẹntikosti pe, “Jẹ ki eyi di mimọ fun yin, Ile Israẹli, pe Ọlọrun ti ṣe Jesu 
naa, ti ẹyin kan mọ agbelebu ni Oluwa ati Kristi.” Iṣe Aposteli 2:16 Bẹẹ ni.

Mo ba Juu kan sọrọ ni kopẹ-kopẹ yii ni Ile Dafidio O wipe, “Ẹyin Iran alaikọla ko lee pin Ọlọrun si ẹni 
mẹta ki ẹ si fifun Juu kan. Awa mọ dara ju iyẹn lọ”
101

Mo wipe, “Otitọ niyẹn Rabbi. A ko ge Ọlọrun si mẹta. Ṣe Iwọ gba awọn wolii gbọ?”

O wipe, “Dajudaju”

Mo wipe, “Ṣe iwọ gba Aisaya 9:6 gbọ?”

O wipe, “Bẹẹ ni”

Mo wipe, “Ta ni Wolii naa nsọrọ nipa rẹ?”

“Mesaya”

Mo wipe, “Kin ni ibatan Mesaya si Ọlọrun?”

O wipe, “Mesaya yoo jẹ Ọlọrun”

Mo wipe, “Otitọ niyẹn” Amin. Ohun niyẹn. Nitori naa, iwọ ko lee ge Ọlọrun si ẹni mẹta.

Ẹyin akiri-waasu to wa nibi, ọkan ninu wọn nlọ sọdọ awọn Juu - mo gbagbọ pe ọkunrin naa joko nibi 
bayi. Maṣe gbiyanju lati sọ Baba, Ọmọ, Ẹmi Mimọ fun wọn. Yoo sọ fun ọ ni kia pe oun mọ ibiti o ti wa. Igbimọ 
Ijọ Nikia ni. Ko ni feti si iyẹn.

Ṣugbọn jẹ ki o ri ibiti Ọlọrun yẹn ti di eniyan, Oun nikan si ni Ọlọrun ti o wa - Ọlọrun gbe ẹran ara wọ, O 
si gbe laarin wa lati sọ wa di mimọ, ki oun funra rẹ le wa gẹgẹbi Ẹmi Mimọ. Ọlọrun Baba, Ọmọ ati Ẹmi Mimọ 
jẹ ẹnikan naa.

Bibeli sọ ninu itan Iran Jesu Kristi, ni Iwe Matiu Ori kinni, o wipe: Abraham bi Isaaki, Isaaki bi Jakọbu “O 
si tẹsiwaju. Jẹ ki n kaa, nigba naa, iwọ yoo mọ ohun ti mo n sọ. Matiu ori kinni, jẹ ki bẹrẹ si ka lati ẹsẹ keji-
din-logun:

103

Bi ibi Jesu Kristi ti ri niyi: Ni akoko ti a fẹ Maria iya Rẹ fun Josẹfu, ki wọn to pade, a rii, oloyun lati ọwọ 
Ọlọrun Baba wa. (Ṣe Ọlọrun Baba ni o sọ. Ṣe bẹẹ lo ṣe sọ? O loyun lati ọwọ?) Ẹmi Mimọ.

Mo ro wipe ẹ sọ pe Ọlọrun Baba ni Baba Rẹ ni? Nigba naa, Ọlọrun Baba ati Ẹmi Mimọ nilati jẹ Ẹmi kan 
naa, bi ko ba jẹ bẹẹ, Jesu ni Baba meji.

Josẹfu ọkọ rẹ, tii ṣe olootọ eniyan ko si fẹ dojuti ni gbangba, o fẹ kọ ọ silẹ ni ikọkọ.

Ṣugbọn nigbati O nro nkan wọnyi, wo o, angẹli Oluwa yọ si I ni oju ala, o wipe Josẹfu, Iwọ Ọmọ Dafidi, 
ma foya lati mu Maria aya rẹ ọdọ: nitori eyi ti o yun ninu rẹ, lati ọwọ (Ọlọrun Baba ni?) Ẹmi Mimọ ni.

Nigba naa, tani baba Jesu Kristi? Ẹmi Mimọ. Kin ni o wa ninu rẹ? Oun ni Ọlọrun Baba pẹlu, abi bẹẹ kọ? 
O daju.

Obinrin naa yoo si bi ọmọkunrin kan, iwọ yoo pe orukọ Rẹ ni JESU.104

Ọlọrun Baba niyi. Ọlọrun Ẹmi Mimọ niyi. Ọlọrun Ọmọ ni yii. Wọn jẹ Ọlọrun mẹta. Bibeli ko sọ bẹẹ. Awọn 
meji yii nilati jẹ ẹnikan ṣoṣo, tabi ki Jesu ni baba meji. Oun ko le ni Baba meji. Iwọ mọ iyẹn.

Yoo si bi ọmọkunrin kan, Jesu ni Iwọ yoo pe orukọ Rẹ:

Nitori Oun ni yoo gba awọn eniyan Rẹ la kuro ninu ẹṣẹ wọn.

Gbogbo eyi si sẹ, ki eyiti a ti sọ lati ọdọ Oluwa wa ni ẹnu wolii ki o le sẹ pe,

Kiyesii, wundia kan yoo loyun, yoo si bi ọmọkunrin kan, wọn o ma a pe Orukọ Rẹ ni Emmanuẹli, Itumọ 
eyiti iṣe, Ọlọrun wa pẹlu wa.

Ori kinni Matiu niyẹn. Matiu 28:19, nibiti Jesu ti wipe, “Lọ baptisti wọn ni orukọ Baba, Ọmọ ati Ẹmi Mimọ” 
Kin ni Orukọ Baba, Ọmọ, Ẹmi Mimọ? Dajudaju Jesu Kristi ni.

Bi iwọ ba ka itan ifẹ kan, o si wipe, Johanu ati Maria si gbe pẹlu ayọ lati igba naa lọ. Ta ni Johanu ati 
Maria? Lọ pada si ibẹrẹ itan naa lati lọ wa idahun. Bi Baba, Ọmọ ati Ẹmi Mimọ kii ba ṣe orukọ, nigba naa kin 
ni Orukọ naa? Pada lọ si ibẹrẹ itan naa ki o si ri Ẹni ti o nsọrọ nipa rẹ.

Peteru sọ lọjọ Pẹntikọsti pe, “Ronupiwada, olukuluku yin, ki a si baptisti yin ni Orukọ Jesu Kristi fun 
imukuro ẹsẹ yin.” O ni ifihan. Johanu ni ifihan. Jesu ni ifihan naa. O fi ara Rẹ han nibi yii ninu Iwe Mimọ “Emi 
ni Ẹniti o ti wa, ti o si wa, ti o si nbọ wa, Olodumare” Ah, ah, O dara.

Jẹ ki a mu ẹsẹ keje kiakia bayii, ki a to jade. Olodumare. Tirẹ ni Ogo ati Ijọba, Lae ati Laelae. Amin.

Ti o si ti fi wa jẹ Ọba ati Alufaa fun Ọlọrun ati Baba Rẹ. Tirẹ ni ogo ati Ijọba, Lae ati Laelae. Amin.

Ṣe o ri Ifihan yẹn nibẹ? Bawo ni a ṣe fihan? Awọn eniyan n ha ori wọn, wọn ndaamu lati mọ ohun ti 
Baba, Ọmọ ati Ẹmi Mimọ jẹ - wọn fi ṣe ẹni mẹta. Ma daanu. Sa ti woke. Ifihan ma a nti ọdọ Ọlọrun wa. Otitọ 
ni. Oun yoo fihan. Kii ṣe Ọlọrun Baba, Ọlọrun Ọmọ, Ọlọrun Ẹmi Mimọ; Ipo Iṣẹ mẹta ti Ọlọrun kan ni.

O wa ni ipo iṣẹ ti Ẹmi funra Rẹ, nitoripe eniyan rẹlẹ ju U lọ. Lẹyin naa, o da ara kan funra Rẹ, o gbe inu 
ara naa, lati lee ni ẹjẹ Tirẹ, kii ṣe nipasẹ ibalopọ bi o ṣe ri ni Edẹni - ṣugbọn o da ara kan. Nipasẹ ara ti a bi 
ninu Wundia yẹn, O fun wa ni ẹjẹ ti o sọwa di mimọ, ti o si tu wasilẹ kuro ninu aigbagbọ ninu Rẹ.

Nigba naa ni a gba A sinu ọkan wa, Iyẹn si ni Ọlọrun ninu wa. Ọlọrun, Baba, Ọmọ ati Ẹmi Mimọ. Gẹgẹbi 
Wolii, alufaa ati Ọba ṣe jẹ ẹnikan naa. O dara.

Ẹsẹ keje bayii, Ikede niyi Ikede naa ni pe:106

Kiyesii, O nbọ ninu awọsanma; gbogbo oju ni yoo rii, ati awọn ti o gun lọkọ pẹlu; ati gbogbo orilẹ-ede 
aye ni yoo maa pohunrere ẹkun niwaju rẹ.

Ah, bawo ni a ṣe ni akoko to? Iyen lẹwa nibi yii. Ṣe ẹ lee duro ogun iṣẹju si? Ṣe ẹ lee ṣe? O dara. Nigba 
naa, ni alẹ yii, a o gbiyanju lati mu Iyoku Iran Patimo naa. Loni, a o pari ikede naa.

Ah, Ṣe ẹ nimolara to dara? Ṣe ẹ nifẹ Bibeli atijọ naa ju ohun gbogbo lọ? Ifihan ki ni o jẹ? Kin ni gan?

Ọlọrun sọkalẹ ninu Iwe yii, O si mu iboju kuro. O wipe, “Oun niyi, Oun ni wolii, Alufaa, Ọba, Baba, Ọmọ, 
Ẹmi Mimọ: Ẹniti o ti wa, ti o si wa, ti o si nbọ wa - Gbogbo Iwọnyi. Ọlọrun ni.

Ẹ jẹ ki a mu iboju kuro lori rẹ fun iṣẹju diẹ. Ki Oluwa ran wa lọwọ, ki a mu iboju kuro loju yin ki a si ṣe 
alaye, “Wo o, o nbọ ninu awọsanma”
107

Bawo ni O ṣe nbọ? Pẹlu ikuuku. Iru Ikuuku wo ni? Awọn ikuuku Ogo. Kii ṣe ọkan lara awọn ikuuku ti àrá 
ati òjò wọnyi, ṣugbọn ikuuku ogo ni. Bi o ba sakiyesi iru ikuuku ti o bo O nigbati Peteru ati awọn toku ri ninu 
Iran lori oke Iparada. Aṣọ Rẹ tan. A fi Ikuuku bo O, agbara Ọlọrun ni.

Ah, a o de inu iyẹn ninu awọn Igba Ijọ yii. O saa nmu ki inu mi dun ni lati ro nipa rẹ. Lakoko ti a ngbe nu 
rẹ yii, ko si ireti kankan yatọ si bibọ Rẹ.

A o yara wo eleyi.108

Ranti bayii, gbogbo oju ni yoo rii“ Eyi kii ṣe igbasoke nigba naa, abi? Kii ṣe igbasoke. Kin ni o nsọrọ nipa 
rẹ? Ipada bọ lẹẹkeji. ”ati awọn ti o gun Un lọkọ, ati gbogbo orilẹ-ede aye yoo maa pohunrere ẹkun niwaju Rẹ.“

Bayii, a o pada lọ mu awọn itan kan. Jẹ ki a wo Sakaraya ori kejila. O dara. “Oluwa si nfi kun Ijọ 
lojoojumọ, iye awọn ti a n gbala” A dupẹ pupọ fun Ifihan Jesu Kristi. Ṣe inu wa ko dun bi?

A o tete ṣe Iwe yii bi a ṣe lee yara to fun awọn eniyan, ki ẹ lee ni in lati kaa ninu idakẹjẹ iyara rẹ; kaa 
funra rẹ.

O dara. Sekaraya ori kejila. A fẹ la eleyi pẹlu adura, mo si fẹ mu Un fun ogo Ọlọrun. Sekaraya ori kejila 
ẹsẹ kẹsan. Fetislẹ bayi. O nsọrọ nipa bibọ Rẹ.
109

Yoo si ṣe ni ọjọ naa (Sekaraya to sọtẹlẹ ni ẹẹdẹgbẹta ọdun o din mẹtala ṣaaju bibọ Kristi) Yoo si ṣe ni 
ọjọ naa, emi yoo wa lati pa gbogbo awọn orilẹ-ede run ti o kọju ija si Jerusalẹmu. (Ronu nipa rẹ!)

Emi yoo si tu ẹmi oore-ọfẹ ati ẹbẹ sori ile Dafidi ati sori Jerusalẹmu: wọn o si ma wò mi ẹniti wọn ti gún 
li ọ̀kọ̀, wọn o si ma ṣọ̀fọ̀ rẹ̀, gẹgẹbi eniyan ti nsọfọ fun ọmọ ọkunrin rẹ kan ṣoṣo, wọn o si wa ni ibanujẹ bi 
ẹniti nbanujẹ fun akọbi rẹ.

Nigba wo ni ihinrere npada lọ sọdọ awọn Juu? Nigba ọjọ ti awọn iran alaikọla ba pari, ihinrere yoo pada 
si awọn Juu. Ah, bi mo ba le sọtẹlẹ ohun kan to fẹ ṣẹlẹ ni ọjọ oni. O ti nmura lati ṣẹlẹ bayii. A o ri ninu awọn 
Igba Ijọ ohun ti o si fẹ ṣẹlẹ yii yoo tẹsiwaju lọ sinu ifihan ori kọkanla, yoo si mu awọn wolii meji yẹn - Elija ati 
Mose ti wọn yoo tun pada lẹẹkansi fun awọn Juu. A ti ṣetan fun Un.

110

Ohun gbogbo ti wa ni eto, o si ti ṣetan pẹlu iṣẹ ohun Ọlọrun si awọn Iran alaikọla yii. Gẹgẹbi awọn Juu ti 
mu Un wa fun Iran alaikọla, Iran alaikọla yoo mu un pada lọ fun awọn Juu, lẹẹkansi, Igbasoke yoo si de. Ranti 
bayii, eleyi yoo ṣẹlẹ lẹyin Ipọnju nla - Ijọ ko si ni gba ipọnju nla kọja. A mọ niyẹn. Bibeli sọ bẹẹ. O dara.

Oun yoo tu kin ni le ilẹ Israeli lori? Ẹmi Mimọ kan naa, lẹyin ti akoko Ijọ ti alaikọla lọ tan.111

Nwọn o si ma wo Mi ẹniti wọn ti gun ni ọkọ, wọn o si ma a sọfọ Rẹ gẹgẹ bi eniyan ti nsọfọ fun ọmọ 
Ọkunrin rẹ kanṣoṣo, wọn o si wa ni ibanujẹ, bi ẹniti nbanujẹ fun akọbi rẹ.

Ni ọjọ naa ni ọfọ nlanla yoo Wa ni Jerusalẹmu, gẹgẹ bi ọfọ Hadadrimmoni ni afonifoji Megiddoni.

Ilẹ naa yoo si ṣọfọ, ni idile kọọkan lọtọọtọ: Idile Dafidi lọtọ, ati awọn aya wọn lọtọ; idile Natani lotọ, ati 
awọn aya wọn lọtọ;

Kin ni yoo ṣẹlẹ nigbati O ba de ninu Ikuuku Ogo ni ifarahan rẹ lẹẹkeji, ati nigbati awọn Juu ti o gun Un 
lọkọ. O mọ pe Iwe Mimọ miran wipe, wọn yoo beere lọwọ Rẹ ibiti O ti ri awọn ipalara wọnyẹn.
112

Oun yoo wipe, “Ninu Ile awọn ọrẹ Mi ni”

Kii ṣe wipe yoo jẹ akoko ọfọ fun awọn Juu ti o kọ ọ ni Mesaya nikan, ṣugbọn yoo jẹ akoko ọfọ fun awọn 
iran alakọla ti o ṣẹku nigba naa, ti o ti kọ ọ ni Mesaya wọn ti ọjọ oni. Wọn yoo ma a sọkun, wọn yoo ma a 
pohunrere ẹkun. Wundia to ti sunlọ naa yoo maa pohunrere ẹkun. Iyẹn ni Ijọ ti o kọ lati gba Ororo sinu atupa 
wọn.

Wundia mẹwa ni o jade lọ - gbogbo wọn jẹ eniyan rere ṣugbọn marun ninu wọn ni ororo ninu atupa 
wọn. Awọn marun ti o ku jẹ eniyan rere - ṣugbọn wọn kuna lati ni ororo ninu atupa wọn. A si le wọn sinu 
okunkun ni ita, nibiti ẹkun ati ipayinkeke wa. Ohun ni yii. “Wọn yoo maa pohunrere ẹkun.” Bibeli nsọ nibi yii pe 
“Wọn yoo maa sọfọ ti ọkan wọn ba jẹ pupọ.

Nibi yii, emi yoo fun ọ ni Iwe Mimọ Mimọ miran. Genesisi 45, ti o ba fẹ de ibẹ. Jẹ ki a kaa. Jenesisi 45:1-
7. A o mu eyi wa ki a le fi ohun ti yoo ṣẹlẹ lọjọ naa han.
113

Nigba naa ni Josẹfu ko lee mu oju da mọ niwaju gbogbo awọn ti o duro tii; o si kigbe wipe, Ẹ mu ki 
gbogbo eniyan ki o jade kuro lọdọ mi. Ẹnikẹni ko si duro tii, nigbati Josẹfu sọ ara rẹ di mimọ fun awọn 
arakunrin rẹ.

O si sọkun kikan: ati awọn ara Egipti ati awọn ara ile Farao gbọ. (O nilati jẹ wipe, o kigbe gidigidi).

Josẹfu si wi fun awọn arakunrin rẹ, pe Emi ni Josẹfu; baba wa sibẹ bi? Awọn arakunrin rẹ ko si lee da 
lohun, nitori ti ẹru ba wọn niwaju rẹ.

Josẹfu si wi fun awọn arakunrin rẹ pe, Emi bẹ yin, ẹ sunmọ ọdọ mi. Wọn si sunmọ ọn. O si wipe, Emi 
ni Josẹfu, arakunrin yin ti ẹyin ta si Egipti.

Njẹ nisisiyi, ẹ maṣe banujẹ, ki ẹ ma si ṣe binu si ara yii, ti ẹyin ta mi si ihin: Nitori pe, Ọlọrun ni o ran mi 
siwaju yin lati gba ẹmi la. (Ah, eyi ma dara o)

Lati ọdun meji yi ni Iyan ti n mu ni ilẹ: O si tun ku ọdun marun si, ninu eyiti ki yoo si itulẹ tabi ikore.

Ọlọrun si ran mi siwaju yin lati da iru-ọmọ si fun yin lori ile, ati lati fi igbala nla gba ẹmi yin la.

Jẹ ki n fi iyẹn we Sekaraya 12 ni kukuru. A mọ wipe, bi o ba nkọni nipa afiwe, iwọ ko ni kuna; mo ro bẹẹ.114

Josẹfu, nigbati a bii, awọn arakunrin rẹ korira rẹ. Ṣe otitọ ni? Mo fẹ fihan yin pe, Josẹfu ṣe apẹẹrẹ ti Ijọ ti 
a ti Ẹmi Mimọ kun naa. Awọn arakunrin Josẹfu korira rẹ. Nitori kin ni? Nitori pe o jẹ ẹni ẹmi. Josẹfu ko lee ṣe 
ki o ma ri Iran. Ko lee ṣe ki o ma la ala, o si lee tumọ ala. O saa wa ninu rẹ ni. Ko lee fi ohun miran han 
bikoṣe ohun ti o wa ninu rẹ. Nigba naa, awọn arakunrin rẹ korira rẹ lainidi, ṣugbọn baba rẹ fẹran rẹ nitori pe, 
wolii ni baba rẹ.

Wo bi o ti ri pẹlu Jesu? Ọlọrun nifẹ Ọmọ Rẹ, ṣugbọn awọn ara rẹ - Farisi ati Sadusi korira Rẹ nitoripe O 
lee mu alaisan larada, O lee sọtẹlẹ, o riran, o tumọ. Ṣe o ri ohun ti mo nsọ? Wọn korira rẹ lainidi.

Kin ni wọn si ṣe si Josẹfu? Wọn dibọn bi ẹnipe o ti ku, wọn sọ ọ sinu koto; wọn mu aṣọ ẹlẹjẹ tii ṣe ewu 
alawọ meje rẹ.

Awọ meje ni o wa ninu Oṣumare, a o de inu rẹ laipẹ. Oṣumare to wa lori Jesu - ti o nilati wa bii Jasperi 
ati Sadi. Oṣumare jẹ Majẹmu kan, Iyẹn si ni Majẹmu Ọlọrun si Josẹfu.

Wọn si fi ẹjẹ si ara ewu rẹ, wọn lọ fun baba wọn, o si ri bii pe, o ti ku. Ṣugbọn a gbe e jade kuro ninu 
koto naa, a taa si Egipti, olori ogun kan si fi ṣe ọmọ ọdọ. Lẹyin naa, ohun ibi kan dide sii, wọn si sọ ọ si 
ẹwọn. Nibẹ ni o si ti sọtẹlẹ, o sọ fun awọn ọkunrin meji, ohun ti yoo ṣẹlẹ si wọn - olori agbọti ati olori alaṣe 
ọba - ni itumọ si ala wọn.

A si gbe e ga lọ si ọwọ ọtun Farao. Ko si si ẹniti o lee de ọdọ Farao afi nipasẹ Josẹfu.

Kiyesi eleyi. Nigbati a ta Josẹfu si Egipti, Ohun gbogbo ti o ṣe ni o jẹ apẹẹrẹ Kristi. Wo agbọti ati alaṣe ti 
awọn mejeeji la ala.

Nigbati Jesu wi wa ninu ẹwọn Tirẹ, gẹgẹbi Josẹfu ṣe wa ni ẹwọn, ẹnikan wa ti a gbala, ẹnikan si ṣegbe. 
Bawo ni Jesu ṣe wani ẹwọn? Nigba ti a kan an mọ agbelebu. A gba ẹnikan la, ẹnikan si ṣegbe.

Si kiyesi, Lẹyin ti a mu Jesu kuro lori agbelebu, a gbe E ga lọ si Ọrun, o si joko lọwọ ọtun Ẹmi Jehofa 
nla.“ Ko si ẹniti o le wa sọdọ Ọlọrun bikoṣe nipasẹ Jesu Kristi, alagbawi kanṣoṣo laarin Ọlọrun ati eniyan; 
kosi Maria mimọ tabi ohun miran; ara iyebiye naa ti Ọlọrun gbe ninu Rẹ laarin wa, ti O njẹ Orukọ Ọlọrun, 
nipasẹ Rẹ, ni Ọlọrun gba orukọ eniyan.

Woo ni ibẹrẹ, nigbati Adamu ṣubu, emi ko sa lee fi iyẹn silẹ. O dabi ẹnipe ẹnikan wa ti ko tii ye nibi kan. 
Jẹ ki nfi ohun kan han fun ọ. Ẹmi Mimọ kilọ fun mi lati ṣe eleyi. Mo si nfi koko ọrọ mi silẹ fun iṣẹju kan.
117

Nigbati ihin akọkọ de ọrun wipe ọmọkunrin Ọlọrun ti ṣubu, Adamu, Ṣe Ọlọrun ran angẹli bi? Ṣe o ran 
ọmọ Rẹ kan? Ṣe o ran elomiran? Rara, O wa funra Rẹ lati ra awọn ọmọ rẹ pada. Halleluyah! Ọlọrun ko fi 
sọwọ ẹlomiran bikoṣe ara Rẹ. Ọlọrun di eniyan, O si gbe laarin wa, o si ra eniyan pada fun ra Rẹ.

Bibeli sọ wipe, a gba wa la nipa ẹjẹ Ọlọrun. A sọ Ọlọrun ti ko lee ku di ẹniti o le ku ki o le mu ẹṣẹ kuro, ki 
oun le jẹ Ọdọ-aguntan naa funra Rẹ lati wọ inu ogo lọ, pẹlu ẹjẹ Rẹ niwaju Rẹ nikọja ikele.

Josẹfu lọ si Egipti, a si gbe e soke lati inu tubu lọ si ọwọ ọtun Farao, a si fi ṣe alakoso. Ohun gbogbo ni 
o si gberu ni akoko Josẹfu. Nigbati Jesu ba pada de, aṣálẹ̀ pẹlu yoo gberu bi ododo roosi. Oun ni ọmọ 
Ibukun, apẹẹrẹ Josẹfu.

118

Wọn fi josẹfu sile Olori Ogun naa. Ohun gbogbo ti o ṣe gberu. Wọn fi si ẹwọn, ohun gbogbo to wa 
lẹwọn gberu. Nigbati wọn si gbe e ga si ipo to ga julọ to pọwọ le Farao, ohun gbogbo ni Egipti gberu ju ohun 
gbogbo ni aye.

Nigba  ti  Jesu  ba  pada  de,  aye  yoo  jẹ  ilẹ  to  lọ́rọ̀.  Ilẹ  aṣálẹ̀  yoo  gberu,  ounjẹ  yoo  si  wa  ni  bi  gbogbo.

Olukuluku wa le e gbe labẹ igi ọpọtọ tirẹ, a o si rẹrin, a o yọ, a o si gbe titi ayeraye niwaju Rẹ nigbati O ba 
pada de gẹgẹbi Ọba. Oun ni Ọmọ eniyan naa, wolii. Amin. Oun ni Ọmọ eniyan naa, irubọ ati alufaa.

Oun ni Ọmọ eniyan naa gẹgẹbi Ọba, Ọmọ Dafidi, to joko lori itẹ ti Olanla Rẹ. Oun ni Ọlọrun to farahan 
gẹgẹbi Ọmọ eniyan naa. O sokalẹ wa, o di eniyan lati mu ẹṣẹ wa kuro. O di eniyan gẹgẹbi wolii. O di eniyan 
gẹgẹbi alufaa. O di eniyan gẹgẹbi Ọba - Ọba Ọrun, Ọba awọn eniyan Mimọ, Ọba ainipẹkun. Gbogbo igba ni 
O ti maa njẹ Ọba, yoo si maa jẹ Ọba laelae Ọba ainipẹkun.

Kiyesi bayi. Ki Josẹfu to jade lọ, wọn nilati fun ipe wipe, “Tẹ eekun ba fun Josẹfu.” Ohun ti o wu ki ẹnikan 
m a ṣe lọwọ - bi o ba nta ohun kan loju titi - bi ipe yẹn ba dun, yoo tẹ eekun rẹ ba. Ẹnikan fẹ gba owo rẹ lọwọ 
ẹlomiran, yoo tẹ eekun ba. Josẹfu nbọ. Bi iwẹfa kan ba fẹ ṣe oun kan, kin ni yoo ṣe? O nilati duro ki o tẹ 
eekun ba. “Josẹfu nbọ” Ipe naa dun.

Lọjọ kan, akoko funra rẹ yoo duro soju kan. “Nigba ti Ipe Oluwa yoo dun, ti oku ninu Kristi yoo si dide, ti 
imọlẹ owurọ yoo si tan fun ainipẹkun. ”Ohun gbogbo yoo tẹ eekun ba “Gbogbo eekun yoo tẹba, gbogbo ahọn 
ni yoo jẹwọ. Bẹrẹ bayi. Ẹṣẹ awọn eniyan kan nlọ ṣaaju wọn; ti awọn kan ntẹle wọn.

Ṣugbọn bayi, Kiyesi ohun ti o ṣẹlẹ. Bawo lo ṣe logo to! Lẹyin ti Josẹfu ti fẹ ninu Iran alaikọla; o si ni ẹbi - 
Efraimu ati manase, awọn ọmọ rẹ. Kiyesii, nigbati Jakọbu bẹrẹ si bukun Efraimu ati Manase? O gbe ọwọ 
ọtun le ori Efraimu dipo Manase, o si gbe ọwọ osi le ori Manase ti o jẹ ẹgbọn.

Nigbati o bẹrẹ si gbadura, o dabu ọwọ, o si fun aburo ni Ibukun ọwọ ọtun dipo ẹ̀gbọń to wa lọwọ ọtun. 
Ṣugbọn nigbati Josẹfu rii, O wipe, “Kii ṣe bẹẹ baba Mi, iwọ ti Ibukun le Efraimu dipo Manase.”

O si dahun pe, “Ọlọrun ni o dabu ọwọ mi”

Kin ni? Lati ọdọ awọn Juu ti o jẹ ẹgbọn, akọbi ti Ọlọrun yan, nipasẹ agbelebu ni Ibukun naa ti wa sori iran 
alaikọla lati ni Iyawo naa. Ibukun naa wa nipasẹ agbelebu lati ọdọ Juu wa sori awọn alaikọla. Awọn Juu kọ 
agbelebu, nitori naa, O mu Iyawo lati Iran alaikọla.

Bayi, nigbati awọn arakunrin Josẹfu ṣe ibi sii, wọn ti wa lai ni idapọ fun ọpọ ọdun. A ti n pada si Sekaraya 
bayi, nibiti wọn ti ponrere ẹkun, ti wọn si ṣọfọ. Awọn ẹbi yoo ya ara wọn sọtọ lati sọkun. Wọn si wipe, “Bawo 
ni a ti ṣe? Bawo ni a ti lee ṣe iyẹn? Nigbati wọn si beere wipe, ”Nibo ni iwọ ti ni gbogbo ọgbẹ wọn yii?“ Titi mọ 
awọn ti o gun Un ni ọkọ.

Oun yoo wa ninu Ikuukuu, wọn yoo si ri I, ati awọn to gun Un ni ọkọ. Ẹbi kọọkan yoo sọkun, yoo sọfọ. Ko 
ye wọn mọ ohun ti wọn lee ṣe.

Ẹ mọ itan naa, nigbati Josẹfu ri awọn arakunrin rẹ, o si ṣe bii pe, Oun ko gbọ ede Heberu, o lo ogbufọ 
lati ba wọn sọrọ. Ṣugbọn o fẹ mọ inu wọn. Nigbẹyin, nigbati wọn mu aburo rẹ kekere wa. Njẹ o kiyesi? 
Benjamini ni o mu ọkan rẹ gbina.

'Kin ni ohun naa loni ti yoo mu ọkan Jesu gbina, tii ṣe Josẹfu wa? Ijọ ọdọ to nkorajọ si ilẹ wọn lọhun, ti 
wọn si ti npa ofin Ọlọrun mọ. O jẹ awọn eniyan ti a ṣẹṣẹ bi, ti wọn nkorajọ si Palẹstini, ti a mu pada wale 
pẹlu Irawọ onigun mẹfa ti Dafidi, asia to ti pẹ julọ ni gbogbo agbaye. Ati bi orilẹ-ede titun kan lati ọdun diẹ 
sẹyin. Israẹli ni.

Awọn orilẹ ede n tuka, Israẹli nsọji.

Awọn ami ti Bibeli sọtẹlẹ

Ọjọ awọn Keferi ti buṣe

Awọn idaamu nrọdẹdẹ.

Aṣako, pada sile rẹ.

Ọjọ Irapada ti Sunmọle

Ọkan awọn eniyan nbẹru

Kun fun Ẹmi, Tun atupa ṣe daradara

Woke! Irapada rẹ ti de tan.

Awọn eke wolii npurọ, wọn nṣẹ otitọ Ọlọrun

Wipe Jesu Kristi ni Ọlọrun wa (Ogo ni fun Ọlọrun)

A o rin nibiti awọn aposteli rin (Taara nipasẹ wọn)

Ọjọ Irapada ti sunmọle

Ọkan awọn eniyan nbẹru

Kun fun Ẹmi Ọlọrun, Tun atupa rẹ ṣe

Woke! Irapada rẹ ti de tan

Ah, Josẹfu! Nigbati o ri Bẹnjamini kekere nibẹ. Aburo rẹ kekere niyẹn.124

Awọn ẹya Juu ti pada sibẹ, ọkẹ meje ati ẹgbaaji (144,000) yoo si wa nibẹ lati gba Kristi nigba ti wọn ba ri 
ipadabọ Rẹ. Wọn yoo wipe, “Wo o, Ọlọrun wa ti a ti duro de niyi”.

Nigba naa wọn yoo ri awọn apa naa, “Nibo ni iwọnyi ti wa?”

O wipe, “Nile awọn ọrẹ Mi ni”

Wọn yoo pohunrere ẹkun, idile kọọkan; idile Dafidi, ti Naptalimu ati awọn to ku nigba ti wọn ri ẹniti wọn ti 
pa lara ti o duro ninu ofurufu.

Kin ni iwaasu Rẹ yoo jẹ? Wo ohun ti Josẹfu sọ.

Kiyesi. Ohun miran ni wipe, nigbati Josẹfu ko gbogbo wọn wa siwaju rẹ. O ri gbogbo awọn arakunrin rẹ 
mọkanla. O si wo wọn. O mọ wọn. O wo Benjamini. Lẹsẹkan naa ni ọna ọfun rẹ bẹrẹ si kun fun ẹkun. Kin ni 
o sọ “Jẹ ki gbogbo eniyan kuro niwaju mi”

Kin ni o ṣẹlẹ si Iyawo ati awọn ọmọ rẹ? Wọn lọ sinu aafin. Nibo ni Iyawo lati Iran alaikọla yoo lọ ni 
igbasoke? Wọn yoo lọ sinu aafin. Halleluyah! A o mu Iyawo lọ kuro laye sinu igbasoke. Nigbati O ba si pada, 
Iyawo ko si pẹlu Rẹ nigbati O ba fi ara han fun awọn arakunrin Rẹ, awọn Juu, ati awọn to gun un ni ọ̀kọ̀, 
awọn ti o kọ ọ.

Ṣugbọn Iyawo rẹ, ati awọn olufẹ rẹ, awọn ọrẹ rẹ joko sinu tẹmpili.

Nigbati wọn si woo, wọn ko mọ. Wọn wipe, “Ah, ọmọ alade nla yii” Wọn si bẹrẹ si ba ara wọn sọrọ nipa 
ohun ti wọn ti ṣe.

Ọkan ninu wọn wipe, “Ko yẹ ki a pa arakunrin wa Josẹfu. O wipe awa njẹ iya rẹ nisisiyi. Reubẹni sọ 
bẹẹ. Josẹfu si duro nibẹ. Wọn ko mọ pe o gbọ ede Heberu. Ah, ṣugbọn o gbọ wọn.

Awọn kan ro wipe, awọn ko le loye ifedefọ, ṣugbọn Oun mọ nipa rẹ. Bẹẹ ni, o mọ. Ijọba ti Iran Alaikọla 
bẹrẹ pẹlu ifedefọ ati itumọ ede ni ori ti wura ki o to ṣubu. Kini o pari Iran Alaikọla akọkọ yẹn? Ọwọ kan to nkọ 
eda aimọ si ara ogiri, ọkunrin kan si wa ti o tumọ rẹ. O jade ni ọna kan naa. Amin. O bẹrẹ, o si pari ni ọna 
kan naa.

Wọn ro wipe oun ko loye ede ti wọn nsọ, ṣugbọn o mọ ọn. Wọn wipe, “Ṣe ẹri ere iṣẹ buburu wa bayi?” 
Josẹfu si rii wipe, wọn ti ronupiwada ohun ti wọn ṣe.

Nisisiyi, o ri ibanujẹ wọn ati abamọ fun kikọ ti wọn kọ Ọ silẹ. Oun si ti kun fun omije ni inu rẹ. O ti ṣetan 
lati mu Ijọ Rẹ kuro ni aye lọ sinu ogo, lẹyin naa, yoo pada. Gbogbo ẹya aye yoo si pohunrere ẹkun.

Kin ni wọn ṣe? Reubẹni ati awọn to ku bẹrẹ si ke. Wọn wipe, “Ah! Ah! Oun niyi. Bayi a ti mọ wipe a 
daran. Oun yoo pa wa. A mọ wipe yoo pa wa run bayii, nitoripe Josẹfu niyi, arakunrin wa. A ti daran bayii”

O wipe, “Ẹ ma binu si ara yin. Ọlọrun ṣe e lati pa iye mọ”

Kin ni Ọlọrun Ṣe? Kin ni idi ti awọn Juu fi kọ Jesu? Ki awa Iran alaikọla lee ni anfaani, ki o le pe awọn 
kan jade fun orukọ Rẹ. Ọlọrun ṣee lati lee pa Ijọ Alaikọla mọ, Iyawo.

Gbogbo Iran ti o kọ Ọ silẹ yoo ṣọfọ. Wọn yoo fi ara wọn pamọ sinu iho apata. Wọn ti kọ Ọ silẹ, gbogbo 
ẹya aye yoo sọkun niwaju Rẹ, idile kọọkan yoo si ya ara wọn sọtọ. Awọn idile yoo ya ara wọn, wọn yoo si 
wipe, “Kin ni idi ti a fi ṣe e? Bawo ni a ṣe kọ Ọ silẹ? Oun niyẹn. Ọlọrun ti a ti duro de niyii. Oun ati awọn apa 
eṣo lọwọ Rẹ, awa ni a si ṣe e!”

Ohun ti awọn arakunrin Josẹfu sọ niyẹn nigbati wọn mọ wipe Josẹfu niyẹn, ti awọn tà.

O wipe, “Emi ni Josẹfu arakunrin yin, ti ẹyin ta si Ejipti.”

Ah, ẹru ba wọn, wọn si bẹrẹ si banujẹ, wọn ndaro, wọn nbi ara wọn wipe, “Kin ni ki a ṣe?

O wipe, “Ẹma ṣe binu si ara yin, nitoripe, Ọlọrun ni o ṣe e. Ọlọrun ran mi wa ṣaaju yin ni”

Ọlọrun ni o da gbogbo eniyan: Funfun, dudu, pupa, gbogbo eniyan. Oun ni O da awọn alaikọla, ati awọn 
Juu. O da gbogbo wọn fun ogo Rẹ. Awọn Juu nilati kọ Ọ ki Oun lee fẹ Iyawo ti Iran alaikọla. Idi niyẹn fun 
gbogbo akawe wọnyi.

Nitori naa, Iyawo ti Iran alaikọla ati ọmọ rẹ - Ijọ ologo ti o l'Ẹmi Mimọ, ti a fi ẹjẹ ọdọ-aguntan wẹ mọ, pẹlu 
gbogbo agbara ti ajinde ninu wọn - yoo jinde lọjọ kan lọ si igbasoke, ni iṣẹju aaya, lati lọ siwaju Jesu Kristi, ti 
Oun yoo si pada wa lati fi ara Rẹ han fun awọn ara Rẹ.

Kiyesi ohun ti Iwe Mimọ sọ nibi yi ni ipari. A! “Kiyesi I, O nbọ ninu awọsanma, gbogbo oju ni yoo ri I (O 
nsọ nipa Ipadabọ lẹẹkeji, kii ṣe Igbasoke) ati awọn to gun Un ni ọ̀kọ̀: gbogbo awọn ẹya aye ni yoo pohunrere 
ẹkun nitori Rẹ. Bẹẹ naa ni. Amin (Ẹsẹ keje ti ori kinni, Ifihan)

Nigba naa ni o sọ Ọrọ nla naa. Ta ni eyi? Tani wọn yoo ma a wọna fun yii? “Emi ni Alfa ati Omega” Emi 
ni A titi de Y, lẹta kinni de eyiti o gbẹyin.

Iṣe Awọn Aposteli 2:36, Peteru wipe, “Ko si orukọ miran ti a fifun ni labẹ Ọrun nipa eyiti a fi lee gba 
eniyan la” Rara, mo ṣi iyẹn ka. O wipe, “Jẹ ki gbogbo Ile Israeli mọ dajudaju pe, Ọlọrun ti sọ Jesu ti a kan mọ 
agbelebu di Oluwa, ati Kristi.”

Johanu 14:7-12. Thomasi wipe, “Oluwa, fi Baba han wa, o si to fun wa.”

O wipe “Emi ti wa pẹlu rẹ to bayi, Iwọ ko si mọ Mi?” O wipe, “Ẹniti o ba ri Mi, ti ri Baba, Iwo ṣe le wipe, fi 
Baba han wa? Ọkan ni Emi ati Baba Mi ja si”

Mo sọ Iyẹn ni ọjọ kan si ẹnikan. Obinrin naa wipe, “Duro naa Ọgbẹni, Branham, Iwọ ati Iyawo rẹ jẹ ọkan 
naa”

Mo wipe, “Kii ṣe iru iyẹn”

O wipe, “Kin ni o nsọ?”

Mo wipe, “Ṣe Iwọ ri mi?”

O wipe, “Mo ri ọ”

Mo wipe, “Ṣe o ri Iyawo mi?”

O wipe, “Rara”

Mo wipe, “O yatọ nigba naa. O wipe, ”Bi o ba ri Mi, Iwọ ti ri Baba Mi.“ Nitori naa, Iyẹn to fun iyẹn.

Ni Johanu Kinni 5:7-8, ẹyin ti o nkọ ọ silẹ. Bibeli wipe, lati ọwọ akọwe to kọ Iwe Ifihan ti Jesu Kristi:132

…… awọn Mẹta lo njẹri lọrun. Baba, Ọrọ naa (Ọrọ naa ni Ọmọ) ati Ẹmi Mimọ; awọn mẹta yii jẹ ọkan 
naa.

……awọn mẹta to njẹri ni aye, omi, ẹjẹ ati Ẹmi, wọn si fi ohun sọkan. (Wọn kii ṣe ọkan, ṣugbọn wọn fi 
ohun sọkan)

Iwọ ko lee ni Baba, ki o ma ni ọmọ. Iwọ ko lee ni Baba tabi ọmọ, ki o ma ni Ẹmi Mimọ. Otitọ niyẹn. 
Ṣugbọn omi, ẹjẹ ati Ẹmi jẹ awọn ẹya ti o papọ jẹ ara kan.

Nigba ti ibi ti ara ba ṣẹlẹ, kin ni ohun akọkọ ti yoo ṣẹlẹ ki obinrin to bi ọmọ? Ohun kinni ni omi, ekeji ni 
ẹjẹ, ẹkẹta si ni ẹmi. Ọmọ ọwọ naa yoo gba eemi, yoo si bẹrẹ si mi. Omi ẹjẹ ati ẹmi lo mu ibi ara wa. Bẹẹni 
ibi ti ara pẹlu: Itẹbọmi, ni Orukọ Jesu Kristi, Idalare nipa igbagbọ, gbigba Jesu Oluwa gbọ, kin ni o kan? Ẹjẹ - 
isọdimimọ, fifọ mọ pipese silẹ.

Nibẹ yẹn ni ẹyin Nasarẹni ti kuna. Ibiti ẹ de duro niyẹn ẹ ko si kọja ibẹ yẹn. Ara ti a sodimimọ lori pẹpẹ ti 
mura tan fun isin, ṣugbọn ko tii si ninu isin. Ninu awọn Ibukun naa, Olubukun ni ẹniti ebi npa, ti oungbẹ ngbẹ 
si ododo, nitoriti wọn yoo yo. Ohun elo ti a sọdimimọ - o dara, O dabi wundia. Ọrọ naa ti a pe ni 'Wundia' 
tumọ si ohun to mọ, mimọ, ti ko ni abula, ti a ti sọdi mimọ. Awọn marun ni ororo, marun ko ni. A kun awọn 
marun pẹlu Ẹmi Mimọ, awọn ti o ku si duro s isọdi-mimọ.

“Ṣe ẹyin ti gba Ẹmi Mimọ lati igba ti ẹ ti gbagbọ?” Iwọ Baptisti? Iwọ Pirẹbiteria?

“Awa ko mọ boya Ẹmi Mimọ kan tilẹ wa”

“Nigba naa, bawo la ṣe tẹyin bọmi?”

Lẹyin ti o gbe ọwọ le wọn, lẹyin ti a ti gba wọn la, ti a si ti sọ wọn di mimọ, a kun wọn pẹlu Ẹmi Mimọ. 
Bẹẹ ni.

Omi, Ẹjẹ, Ẹmi.134

Jesu wa lati fẹjẹ Rẹ sọ Ijọ kan di mimọ, ki Oun le gbe inu rẹ. O fi Ẹjẹ Rẹ ti a bi nipa Ọlọrun fun wa, ki a 
lee fọ wa nu kuro ninu ibi ti ibalopọ wa, o si fun wa ni ohun elo ti a sọdi mimọ ki oun funra Rẹ le wa sinu wa.

Lẹyin igba diẹ si, aye ki yoo ri mi mọ, sibẹ ẹyin yoo ri Mi, nitori Emi (Ọrọ arọpo ara ẹni) yoo wa pẹlu yin, 
ani ninu yin, titi de opin aye. Amin. “Titi de opin, Emi yoo wa pẹlu yin, ati ninu yin. Awọn Iṣẹ ti Emi ṣe, ni ẹyin 
yoo ṣe pẹlu. Ami wọnyi yoo tẹle awọn ti o gbagbọ”. Ọlọrun ninu Ijọ. Ah, ah! Olodumare.

Awọn mẹta ni o njẹri ni ọrun: Baba, Ọrọ (Ọmọ) Ẹmi Mimọ. Ọkan ni wọn.

Bayi, a le gba ọla, ki a ma sọ ọ di mimọ; a le sọ ọ di mimọ ki o ma ni Ẹmi Mimọ. Bẹẹ ni. Ẹmi le sọ ọ di 
mimọ ki o ma kun inu rẹ; o le fọ ọkan rẹ ki o ma kun ọ pẹlu ohun kan.

Ohun ti O sọ niyẹn. Nigbati ẹmi aimọ ba jade ninu eniyan, yoo maa rin kiri nibi gbigbẹ; yoo pada wa, o si 
ri ile rẹ ti o mọ, yoo si wọ ile. Ipo ẹni naa ni igbẹyin yoo buru ju ti iṣaaju lọ nigba meje.

Ohun to ṣẹlẹ si ẹyin pilgrim Holiness ati Nasarinni niyẹn. Ẹ gba Kristi gbọ. Nigba ti Ẹmi Mimọ si de, to 
bẹrẹ si fede fọ, ti o ṣe iṣẹ ami ati iṣẹ ara, ẹyin pe e ni eṣu, ẹ si sọrọ odi si Iṣẹ Ọlọrun, ẹ pe e ni ohun aimọ, Ẹ 
si ri ibiti Ijọ yin lọ?

Jade kuro ninu rẹ! Wakati naa ti de. A nkọ ni ni ifihan Jesu Kristi bayi, Ọlọrun ti a fihan ninu agbara ti Ẹmi 
Mimọ. Amin. Ọjọ Irapada ti sunmọle.

Bayi, Ọlọrun ninu Rẹ: Timotiu kinni 3:16 “Laisi ariyan-jiyan, titobi ni Ijinlẹ ti Iwa bi Ọlọrun; nitori Ọlọrun 
farahan ninu ara, awọn angẹli ri I, a gba A gbọ ninu aye, a si gba A soke sinu Ogo” Ah, O saa tẹsiwaju bẹẹ.

Ṣugbọn nibo ni a wa bayi? Ni opin ẹsẹ kẹjọ. Lalẹ yii a o bẹrẹ ẹsẹ kẹsan, tii ṣe Iran Patimo. Ah, awọn 
iṣura nla wa nipamọ fun wa. Ṣe Iwọ nifẹ Rẹ?

Mo fẹran, Jesu yii

Tori O kọ fẹ mi

O san gbese igbala mi

Ni Kalfari.

Ṣe lotitọ ni Iwọ ṣe iyẹn? Ṣe Ọlọrun ti sọ ara Rẹ di mimọ fun ọ, Ṣe O ti fi ara Rẹ han ọ pe Oun ni Ọmọ 
Ọlọrun, Jesu Kristi? Tii ṣe Ọlọrun to farahan ninu ara lati mu ẹṣẹ kuro? O si nfi ara Rẹ han ninu Ijọ, o nsọ 
ara Rẹ di mimọ ni opin ọjọ yii.

Kiyesi awọn nkan to nlọ lọwọ ninu Ijọ bayi, ki o si wo opin ẹkọ yii, bi Bibeli ko ba sọ wipe nkan wọnyi yoo 
ṣẹlẹ gẹlẹ. Woo bi awọn ohun ti a ṣeleri fun Igba ijọ Efesu, Pagamu, Tiyatira ati awọn ti o ku ko ba ṣẹlẹ gẹlẹ ni 
akoko wọn. O sọ ohun ti Luther, yoo ṣe, Wesley, Ijọ Pẹntikọsita yoo lọ si Laodikea, nipo kogbona-kotutu. 
Ṣugbọn laarin gbogbo Iyẹn, Oun yoo fa awọn eniyan Rẹ jade. Otitọ niyẹn gẹlẹ. A ti wa ni opin.

Ah, inu mi dun pupọ. Ah, bi mo ti ri ara mi, ti mo wa ni iyasọtọ, mo si wo awọn ọrẹ mi, mo si ri aye, ati 
rudurudu ti o wa ninu rẹ, lẹyin naa, mo roo bi bibọ Oluwa ti sunmọ etile. A ti wa ni opin akoko.

Ọkan awọn eniyan nporuru pẹlu ibẹru, nibi gbogbo. Wọn sa ntẹti si redio ni gbogbo igba. Wọn sọ fun 
wọn pe, Ẹ gbaradi fun igbogunti pẹlu awọn jagunjagun ofurufu nigbakuugba. Gbe awọn nkan ti ẹ nilo wọle. Ẹ 
lọ duro si isalẹ abẹ ile.“ Bawo ni ẹ sẹ le sa pamọ fun Iyẹn? Ko ṣeeṣe. Ado oloro yẹn yoo wọ ilẹ fun aadọjọ 
ẹsẹ bata yoo si fẹ to ẹẹdẹgbẹjọ ibusọ maili nibu ati looro. Kinla, ipa rẹ yoo mu ki Inidiana polis wo lulẹ. Yoo 
tilẹ fọ Indianapolis si wẹwẹ, yoo kọlu Louisville. O ṣoro lati mọ ohun ti wọn tilẹ tun ni yatọ si iyẹn.

Russia ko nilo lati ṣe iyẹn. Cuba gan lee ṣe. Orilẹ ede kekere kan ti to lati ṣe, ti ko ju Alkatraz lee ṣe. Yoo 
bo gbogbo aye. Ohun kan ti wọn nilati ṣe ni ki wọn tò wọn lera, ki wọn si fa okun kan ṣoṣo.

Iwọ ko nilo ẹgbẹ jagunjagun. Ohun ti o nilo ni ẹnikan to gba were mẹsin kan lati ṣe e; ẹnikan lọwọ eṣu. O 
pari niyẹn.

Ṣugbọn jẹ ki nsọ Ibukun yii. Nigbati a rii bi iparun yẹn ṣe sunmọle to, nigbati a rii wipe o le ṣẹlẹ ki ilẹ to 
mọ, ranti wipe Ijọ tootọ yoo ti lọ ki o to ṣẹlẹ. Igbasoke yoo ṣẹlẹ ṣaaju iparun aye yii.

Ki o ma baa dàyín loju ru, ranti pe Jesu wipe, “Bi o ti ri ni ọjọ Noah, bi o ti ri ni ọjọ Loti…..” Ranti pe ki ọ̀jọ̀  
to rọ rara ni ọjọ Noah, Noah ti wa ninu ọkọ. A gbe e kọja ikun omi. Noah si jẹ apẹẹrẹ awọn Juu. Ṣugbọn 
Enọku lọ sile laiku rara. Nigbati Noah si rii pe Enoku ti lọ, o mọ pe o ti to akoko lati sunmọ ọkọ yẹn. Bẹẹ ni. 
Amin niyẹn fun Noah, nigbati o rii pe Enọku ti lọ sile. Ni kete ti Ijọ ti Iran alaikọla ba si ti lọ, Jesu yoo fi ara Rẹ 
han fun Israẹli. Otitọ ni.

Ranti pe ni ọjọ Lọti gẹgẹbi Jesu ti sọ, ki ina kan to kan si Sodomu, angẹli yẹn sọ fun Lọti pe, “Ẹ ṣe 
Kankan, ẹ tete. Ẹ jade, nitori pe awa ko lee ṣe ohunkohun titi ti ẹ o fi jade kuro nibi” Kin ina to jo rara, Loti ati 
ẹbi rẹ ti jade lọ. Nitori naa, igbasoke yoo ṣẹlẹ ṣaaju ipọnju nla.

140

Ipọnju nla, iyẹn rú awọn kan loju, ṣugbọn, a o ṣalaye rẹ ni ọsẹ yi, bi Oluwa ba fẹ. Ẹ n wa igba ipọnju nla. 
Bi o ba wa akawe rẹ ninu Bibeli, iyẹn ni ọjọ idaamu Jakọbu.

Iyẹn ko ni ohun kan iṣe pẹlu Iyawo, Ijọ alaikọla. Iran alaikọla ko ni ohun kan iṣe pẹlu rẹ. Ko si afiwe ninu 
Bibeli fun iyẹn. A ti gba Ijọ Iran alaikọla soke.

Iwọ si nreti pe ki omi di ẹjẹ ati nkan bẹẹ. Iyẹn yoo ṣẹlẹ si Israeli lẹẹkan si, pẹlu Mose ati Elijah. Nigba ti 
wọn ba de, Elijah yoo pada nigba karun. Awọn mejeji ko ku. Tabi, Mose ku, a ko si mọ ibiti a sin in si. O nilati 
jẹ wipe, a jii dide laarin iku rẹ ati Ori oke Ipalara da, nitori pe, ni Ori oke Iparada, a rii ti o nba Jesu sọrọ.

Nitori naa, wọn yoo pada wa, a o si pa wọn, a o si tẹ oku wọn si Sodomu orukọ rẹ ti ẹmi nibi ti wọn ti 
kan Oluwa mọ agbelebu - Jerusalẹmu. Wọn yoo maa waasu fun awọn Juu, wọn yoo si fi iyọnu kọlu aye, 
wọn yoo ti òjò ni ọrun ki o ma ṣe rọ̀, ati bẹẹ, bẹẹ, Ipari Iṣẹ Iriju ti Iran alaikọla yoo jẹ Ọrọ naa ti yoo lọ si Israẹli.

Awọn Ijọ alaikọla yoo silọ sile, iṣe Iriju Iwaasu naa yoo si tẹsiwaju. Iparun ohun gbogbo yoo si de. Ida 
meji ninu Idamẹta aye yoo ṣubu ati ohun gbogbo ti o ku. Nigbati ara awọn oku naa yoo si wa loju pópó fun ọjọ 
mẹta, woo apẹẹrẹ ti o jẹ.

Wo awọn aworan wọnyi ti mo mu bọ lati Guusu Amẹrika, nigbati wọn pa akiriwaasu Ijọ Pẹntikọsita yẹn 
nibẹ. Iyawo rẹ si dubulẹ loju titi, ati oun ati awọn ọmọ re mejeeji - ọmọbinrin kekere kan ti ikun rẹ wu bẹyẹn. 
Wọn ko tilẹ sin wọn. Wọn rin kọja lọ, wọn si tutọ si wọn, fun ọjọ mẹta tabi mẹrin. Arakunrin Kopp ni o ya 
aworan wọn. Mo ni wọn nile. Wo bi wọn ti n ṣe. Lẹyin naa, wọn nran ẹbun si ara wọn.

Wo bi iyẹn ṣe ni apẹẹrẹ ninu Bibeli. O ri Ijọ ti yoo ṣe Iyẹn. Otitọ niyẹn. O si ti Sunmọle, o si nyọ kẹlẹ 
gẹgẹ bi ejo lọwọlọwọ bayi, o kun fun arekereke pupọ - o jẹ ami ohun naa.

Wo isọtẹlẹ naa ti Oluwa fun mi ni 1933 bi wọn ti nsẹ. Wọn yoo gba awọn obinrin laaye lati dibo, ati nipa 
idibo, wọn yoo yan ẹniti ko yẹ. A sọtẹlẹ nkan meje, marun ninu wọn si ti ṣẹlẹ. Ohun ti o kan ni obinrin 
alagbara kan, ijọ kan tabi alagbara kan ti yoo gba isakoso Amerika, ti yoo si jẹ alaṣẹ. Lẹyin naa mo ri I ti o di 
eeru; nigbati o wa si opin rẹ. Akoko opin aye ni.

O sọ wipe, wọn yoo ni ọkọ ti ko nilo awakọ rara. Wọn ti sọ ọ di pipe bayi. A ti kọ ọ sori iwe. A ko le e ṣẹ́  
ẹ. Ohun niyẹn ti a kọ ọ silẹ gẹgẹbi Ẹmi Mimọ ti sọ ọ. Ni ọdun mọkanla ki wọn to kọ odi Maginot yẹn ni 
Germany. Mo sọ pe Aarẹ Roosevett ni yoo jẹ ọmọ ita gbogbo wọn. Otitọ niyẹn. Oun ni.

Emi ko mu ẹyin ẹgbẹ oṣelu Democrat binu, ṣugbọn mo nsọ fun yin, kii ṣe ọrọ ti Democrat tabi 
Republican ni eleyi. Ọjọ Jesu Kristi ọmọ Ọlọrun ni a nsọ. Emi kii ṣe Democrat tabi Republican; Kristẹni ni 
mi. Ohunkohun ti o wa ki o jẹ, ṣugbọn kiyesi Ọrọ yẹn.

Wo o, Ni ijelo, bi o ba fẹ ri bi wọn ṣe ya ọmọ ita to, wọn ṣe ẹrọ idibo, ni ọna ti o jẹ wipe, gbogbo igba ti 
ẹnikan ba dibo fun Ọgbẹni Nixon, o ti dibo fun igun keji pẹlu. G. Edgar Hoover tu aṣiri ẹrọ naa. Ẹni melo ni o ti 
kaa, Dajudaju. O wa ninu gbogbo Iwe Iroyin, ati nibi gbogbo. Ṣe o ri ibi ti a wa?

Ko si otitọ nibi kankan mọ bikoṣe Kristi. Amin. Ah Iwe Olubukun ti atijọ yẹn! Ohun nikan ni O sọ ẹniti Iwọ 
Iṣe, Ibiti Iwọ ti wa, ati ibiti o nlọ. Bẹẹni, sa, Iwe atijọ Olubukun yii! Ah, Iyẹn jẹ ki n fẹran Rẹ. Iwọ nkọ?

Igbagbọ ninu Baba ati Ọmọ

Igbagbọ ninu Ẹmi Mimọ, Awọn mẹta yii jẹ ọkan.

Satani yoo wariri, ẹlẹṣẹ yoo taji;

Igbagbọ ninu Jehofa n mi ohun gbogbo. (Amin!)



26Ifihan Jesu Kristi

Ọjọ nla lo wa niwaju fun wa ẹyin ọrẹ. Ifihan Jesu Kristi, ti Ọlọrun fun angẹli Rẹ, O si wa fihan Johanu, ki 
a le sọ ọ di mimọ ni gbogbo igba ijọ, awọn nkan ti a fi pamọ fun wa.

Ki Oluwa bukun wa bayi, bi a ti dide duro. Ẹniti o ba ntẹ Piano, ki o fun wa ni ohun orin, “Sa di orukọ 
Jesu mu”

Fetisilẹ bayi. Ko si iyemeji pe, a ni awọn alejo laarin wa ninu isin lowurọ yii. Mo fẹ ki o bọ ọwọ wọn. Pe 
wọn lati lọ sile pẹlu rẹ, ki o si jẹ ki wọn mọ pe, o ki wọn kaabọ. Mo fẹ ki gbogbo yin rii daju pe ẹ ṣe iyẹn.

Si ranti pe, Isin ti alẹ oni yoo bẹrẹ ni agogo meje. Ni agogo Meje abọ, emi yoo bẹrẹ loni, “Iran ti Erekusu 
Patimosi.” Lalẹ ọla nipa ifẹ Oluwa, emi yoo sọrọ lori igba Ijọ kinni, Igba Ijọ Efesu.

Bayii a o kọrin “Sa di orukọ Jesu Mu” orin ti a maa nkọjade nile isin wa. Jẹ ki gbogbo wa kọọ bayii.146

Sa di orukọ Jesu mu

Ni igba ibanujẹ rẹ

Yo si fi itunu fun ọ

Rọ mọ ni ibi gbogbo

Orukọ…….yebiye

Ireti wa laye yii

Orukọ……yebiye

Ayọ fun awọn tọrun

Ki a to kọ ẹsẹ ti o kan bayi, mo fẹ ki Mẹtodisti, Baptisti, Pẹntikosita, Katoliki, Nasarẹni, Pilgrim Holiness, 
ki gbogbo wọn bọ ara wọn lọwọ, bọ ẹnikan lọwọ niwaju rẹ ẹgbẹ rẹ ati ẹyin rẹ. Sọ wipe Kristẹni atipo, ọrẹ mi, 
inu mi dun pe, a jọ wa nibi lowurọ yii. Inu mi dun lati ṣe idapọ pẹlu rẹ ni ayika Ọrọ Ọlọrun. A ti ni akoko to 
dara. Mo lero lati ri ọ nibi lalẹ yii, bi o ti nbọ awọn eniyan lọwọ lẹgbẹ rẹ, iwaju rẹ, eyin rẹ

Ao juba Orukọ Jesu

Ao wolẹ l'ẹsẹ rẹ

A o de Ọba wa lade

Gba tajo wa ba pari

Orukọ……..yebiye

Ireti wa laye yii

Orukọ………yebiye

Ayọ fun awọn tọrun

Titi tao pade, titi tao pade

Tao pade lẹsẹ Jesu

Titi tao pade, titi tao pade

K'Ọlọrun ṣọ ọ ka tun pade layọ

Bi a ṣe ntẹriba bayi:

Titi tao pade, titi tao pade

Tao pade lẹsẹ Jesu…….

